
[image: Iniọvo rẹ eya ivẹ ri ru uyono rẹ Baibol vwẹ Chile]
A vwẹ Baibol vwo yono ohwo vwẹ Chile






Ona re se Vwo Phi Ayen Phiyọ Ada




AWAKE!




[image: Awake! Ukeri 6 2016 | Disease—How to Reduce the Risk]


Onọ: Ihwo buebun guọnọ vwo oma kpokpọ. Die wo rorori nẹ avwanre se ru rere e vwo jẹ ọga ẹhọvwan?

Ẹkpo rẹ Baibol: Isẹ 22:3

Obo wọ cha ta: Awake! nana djunute owọẹjẹ rẹ aghwanre rẹ avwanre sa reyọ rere a sa vwọ kẹnoma kẹ ega.







YONO UYOTA NA




[image: Baibol re rhiephiyọ]


Onọ: Ọghẹnẹ yen so ojaẹriọ rẹ avwanre gbanẹ erọnvwọn efa?

Ẹkpo rẹ Baibol: Job 34:10

Uyota: Ọ dia Ọghẹnẹ yen so ojaẹriọ rẹ avwanre-e. Ukperẹ ọtiọyen, obọ rẹ Idẹbono yen ojaẹriọ nẹ cha, ihworakpọ ri brorhiẹn re chọre so ojaẹriọ, ọke evo, avwanre rioja kidie avwanre hẹ asan ro fori-i, vwẹ ọke ro shephiyọ-ọ. Ọghẹnẹ choma rọ vwọ vwẹ ukẹcha kẹ avwanre siẹrẹ avwanre da rioja. Ọ ghene vwẹrote avwanre.







DIESORỌ E VWO YONO BAIBOL NA? (Ividio)




[image: Diesorọ E Vwo Yono Baibol Na? (ividio)]


Onọ: Wo rorori nẹ Ọghẹnẹ yen sun akpọ na? [Fọ rere ọ kpahenphiyọ.] Oborẹ Baibol na tare se gbewunu. Ividio nana dje kpahọn. [Hworo ividio na.]

Obo wọ cha ta: Uyovwinrota 11 rẹ ọbe nana ta ota kpahen oboresorọ rẹ Ọghẹnẹ vwọ vwẹ uphẹn kẹ ojaẹrio vẹ obo ro che ru kpahọn. [Vwẹ ọbe rẹ Bible Teach yẹrẹ Yono Avwanre vwọ kẹ.]







SI ONA ROMOBỌ WẸN


Ru ona romobọ wẹn vwo nene idje na.








December 5-11

AIZAYA 1-5





	  Une 107 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “E Je Kpo Ugbenu rẹ Ọrovwohwo Na”: (Ibrẹro 10)

	[Hworo ividio na Ọdjẹkoko rẹ Ọbe rẹ Aizaya.]



	Aiz. 2:2, 3—“Ugbenu rẹ uwevwi rẹ Ọrovwohwo” na mudiaphiyọ ẹga rọ fonron (ip-1 38-41 ẹko. 6-11; 44-45 ẹko. 20-21)



	Aiz. 2:4—Ihwo re ga Jihova rhe phi ofovwi-in (ip-1 46-47 ẹko. 24-25)







	  Hiẹ Guọnọ Efe Na: (Ibrẹro 8)

	Aiz. 1:8, 9—Idjerhe vọ yen ọmọtẹ rẹ Zayọn vwo “chekọ kerẹ utughẹ vwẹ evun rẹ udju ri vain”? (w06 12/1 8 ẹko. 5)



	Aiz. 1:18—Die yen eta rẹ Jihova na: “Avwanre jẹn iroro kugbe” mudiaphiyọ? (w06 12/1 9 ẹko. 1; it-2 761 ẹko. 3)



	Die yen isese rẹ Baibol rẹ udughwrẹn nana yono uvwe kpahen Jihova?



	Ẹkpo vọ vwevunrẹ isese rẹ Baibol rẹ udughwrẹn na ọyen me sa vwọ wian vwẹ iruo rẹ aghwoghwo na?







	  Isese rẹ Baibol: (Ibrẹro 4 kpotọ) Aiz. 5:1-13










MUOMAPHIYỌ IRUO AGHWOGHWO NA


	  Muegbe rẹ Ena Re Se Vwo Phi Ayen Phiyọ Ada rẹ Emeranvwe Nana: (Ibrẹro 15) Otaẹtakuẹgbe re mukpahen “Ona re se Vwo Phi Ayen Phiyọ Ada.” Hworo ọvuọvo rẹ ividio rẹ ona re se vwo phi ayen phiyọ ada, rere wo djekpahen ẹkpo kiriguo rehẹ evun rayen. Jiro kẹ iniọvo na nẹ ayen si ona romobọ rayen.










AKPEYEREN RẸ INENIKRISTI


	  Une 139



	  Ọdavwẹ Rukoko Na: (Ibrẹro 7) Yẹrẹ, ta ota kpahen obo re yono nẹ Yearbook na rhe. (yb16 32 ẹko. 3–34 ẹko. 1)



	  “Ru Ona rẹ Aghwoghwo Wẹn Yovwin Phiyọ—Reyọ ‘Keep Yourselves in God’s Love’ Vwo te Ubiudu Rayen”: (Ibrẹro 8) Otaẹtakuẹgbe. Jiro vwọ kẹ iniọvo ri vwo ẹbẹre rẹ Uyono rẹ Baibol vwẹ emeranvwe nana nẹ ayen reyọ ẹkpo rehẹ ọbe rẹ Ministry School aruẹbe 261-262 vwo ruiruo.



	  Uyono rẹ Baibol Rukoko: (Ibrẹro 30) yc uyono 13



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 154 vẹ Ẹrhovwo

Ẹkarophiyọ: Biko hworo une kpokpọ na obọ ọvo tavwen ukoko na ke suọ.














EFE RỌHẸ OTA RẸ ỌGHẸNẸ | AIZAYA 1-5

“E Je Kpo Ugbenu rẹ Ọrovwohwo Na”





2:2, 3

	“Vwẹ ukuko rẹ ẹdẹ na”


	 Ọyen ọke rẹ avwanre na




	“Ugbenu rẹ uwevwi rẹ Ọrovwohwo”


	 Ẹga ọfuanfon rẹ Jihova




	“Irere na ejobi ki che rhurie ruọ”


	 Ihwo ri rhiabọreyọ ẹga rẹ uyota siomakoko vwọrẹ oyerinkugbe




	“Yanrhe, e je kpo ugbenu rẹ Ọrovwohwo na”


	 Ihwo ri ga ẹga rẹ uyota durhie ihwo efa nẹ ayen rhi vwomaba ayen




	“O yono avwanre idjerhe rọye re avwanre nene ada rọye”


	 Womarẹ Ota rọyen, Jihova yono avwanre, je vwẹ ukẹcha kẹ avwanre vwọ yan vwẹ idjerhe rọyen









[image: Ihwo ri nẹ ẹkuotọ buebun rhe kpo ugbenu rẹ uwevwin rẹ Jihova]


2:4

	“Eyẹ ayen gbe cha kpare ofovwi ọfa-a”


	 Aizaya djisẹ rẹ obo re che wene ekuakua rẹ ofovwin vwo kpo ekuakua re vwo ruiruo rẹ aghwa, ro djephia nẹ ihwo rẹ Jihova cha vwọ tua ufuoma. Die yen ekuakua nana vwẹ ọke rẹ Aizaya?




	“Oda . . . phihọ ighwro”


	1 Ighwro ọyen orọnvwọn rẹ aghwa re vwo voro otọ na. Utehru yen e vwo ru evo.—1 Sam. 13:20




	“Ibiri . . . phihọ egbage”


	2 Egbage ọyen oda ro gunuru. A reyọ vwo duvwun vain.—Aiz. 18:5









[image: Oda vẹ ubiri]




[image: Eghwro vẹ egbage]











AKPEYEREN RẸ INENIKRISTI

“Ru Ona rẹ Aghwoghwo Wẹn Yovwin Phiyọ—Reyọ ‘Keep Yourselves in God’s Love’ Vwo te Ubiudu Rayen”





OBORESORỌ Ọ VWỌ GHANRE: Rere Jihova vwo rhiabọreyọ ẹga rẹ ihwo, ko fori nẹ ayen yono kpahen iji rọyen, ji reyọ ayen vwọba akpọ yerin. (Aiz. 2:3, 4) Ọbe na “God’s Love,” rọ dia ọbe rivẹ rẹ avwanre vwo yono ihwo Baibol na vwẹ ukẹcha kẹ ayen vwọ riẹn oborẹ iji rẹ Baibol churobọ si akpeyeren rẹ kẹdẹ kẹdẹ rayen. (Hib. 5:14) Ọke re de yono ayen, avwanre davwẹngba vwo te ubiudu rayen rere o mu ayen vwo ru ewene ra guọnọre.—Rom 6:17.



[image: Oniọvo rẹ aye ro yono aye ọvo Baibol na]


OBO RE CHE RUO WAN:

	  Nabọ muegbe, vwo ohwo rẹ wo che yono na vwẹ ẹwẹn. Muegbe rẹ enọ re cha chọn wẹ uko vwọ riẹn iroro rọyen kugbe ẹro ro vwo ni asan re yono na.—Isẹ 20:5; be 259



	  Reyọ ekpeti rehẹ ẹbe na eje vwọ vwẹ ukẹcha kẹ ohwo ru vwo yono na vwọ mrẹ ọghanrovwẹ rọ vwọ reyọ iji rẹ Baibol na vwọba akpọ yerin



	  Vwẹ ukẹcha kẹ vwo roro kpahen eta ri shekpahen ẹwẹn obrorhiẹn, wo brorhiẹn kẹ-ẹ.—Gal. 6:5



	  Vwẹ aghwanre riẹn sẹ ohwo ru vwo yono na guọnọ ukẹcha rọ vwọ vwẹ iji rẹ Baibol vwọba akpọ yerin. Phiuduphiyawọ vwọrẹ ẹguọnọ ro vwo ru ewene ra guọnọre fikirẹ ẹguọnọ ro vwo kpahen Jihova.—Isẹ 27:11; Jọn 14:31











E jẹ e yono ọbe rẹ “God’s Love” na re, ọ da tobọ dianẹ ohwo re yono na bromaphiyame re, wo se kere ọke na, orhivwinbrura na, kugbe uyono rẹ Baibol na bẹsiẹ o vwo re.






December 12-18

AIZAYA 6-10





	  Une 116 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Aroẹmrẹ rẹ Mesaya na ri Rugba”: (Ibrẹro 10)

	Aiz. 9:1, 2—A mraro rẹ iruo rẹ aghwoghwo rọyen vwẹ Galili phiyotọ (w11 8/15 10 ẹko. 13; ip-1 124-126 ẹko. 13-17)



	Aiz. 9:6—Ọ cha ga vwẹ ẹdia sansan (w14 2/15 12 ẹko. 18; w07 5/⁠15 6)



	Aiz. 9:7—Usuon rọyen cha hwarhiẹ ufuoma rẹ uyota kugbe orhiẹn-ebro rẹ abavo rhe (ip-1 132 ẹko. 28-29)







	  Hiẹ Guọnọ Efe Na: (Ibrẹro 8)

	Aiz. 7:3, 4—Diesorọ Jihova vwọ vwẹ uphẹn rẹ usivwin kẹ Ovie Ahaz rọ dia orumwemwu? (w06 12/1 9 ẹko. 4)



	Aiz. 8:1-4—Mavọ yen aroẹmrẹ nana rugba wan? (it-1 1219; ip-1 111-112 ẹko. 23-24)



	Die yen isese rẹ Baibol rẹ udughwrẹn nana yono uvwe kpahen Jihova?



	Ẹkpo vọ vwevunrẹ isese rẹ Baibol rẹ udughwrẹn na ọyen me sa vwọ wian vwẹ iruo rẹ aghwoghwo na?







	  Isese rẹ Baibol: (Ibrẹro 4 kpotọ) Aiz. 7:1-17










MUOMAPHIYỌ IRUO AGHWOGHWO NA


	  Obọ Rẹsosuọ: (Ibrẹro 2 kpotọ) Opharo rẹ g16.6



	  Orhivwinbrura: (Ibrẹro 4 kpotọ) Opharo rẹ g16.6



	  Uyono rẹ Baibol: (Ibrẹro 6 kpotọ) lv 34 ẹko. 18 —Dje obo re se vwo te ubiudu rẹ ohwo re yono na.










AKPEYEREN RẸ INENIKRISTI


	  Une 10



	  “Mẹvwẹ Na! Ji Vwe” (Aiz. 6:8): (Ibrẹro 15) Otaẹtakuẹgbe. Hworo ividio na Re Vwo Kpo Asan ra da ma Guọnọ Ukẹcha.



	  Uyono rẹ Baibol Rukoko: (Ibrẹro 30) yc uyono 14



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 150 vẹ Ẹrhovwo

Ẹkarophiyọ: Biko hworo une kpokpọ na obọ ọvo tavwen ukoko na ke suọ.














EFE RỌHẸ OTA RẸ ỌGHẸNẸ | AIZAYA 6-10

Aroẹmrẹ rẹ Mesaya na ri Rugba





Ikpe buebun tavwen e ki vwiẹ Jesu, Aizaya mraro rọyen phiyotọ nẹ Mesaya na che ghwoghwo vwẹ “otọ re hẹ abọ obo ri Jọdan, Galili” rẹ ẹkuotọ na. Jesu ru orugba rẹ aroẹmrẹ nana ro vwo ghwoghwo, ji yono iyẹnrẹn esiri na vwẹ Galili ejobi.—Aiz. 9:1, 2.



[image: Imapu rẹ Galili]




	

[image: Ochẹ rẹ wain]


O ru igbunu rẹsosuọ rọyen—Jọn 2:1-11 (Kana)



	

[image: Iyinkọn 12 na]


Ọ sane iyinkọn rọyen—Mak 3:13, 14 (kerẹ Kepanọm)



	

[image: Jesu ro yono]


Ọ ta ota rẹ otu vwẹ enu rẹ ugbenu—Mat. 5:1–7:27 (kerẹ Kepanọm)



	

[image: Ọmọshare ra rhọvwọn nẹ ughwu rhe]


Ọ rhọvwọn ọmọ ọvuọvo rẹ ayeuku ọvo vwori—Luk 7:11-17 (Nen)



	

[image: Jesu ro vrẹnushi vwomaphia kẹ idibo rọyen]


Ọ vwomaphia kẹ omarẹ idibo 500 ro vwo vrẹnushi rhe—1 Kọr. 15:6 (Galili)














AKPEYEREN RẸ INENIKRISTI

“Mẹvwẹ Na! Ji Vwe”







[image: Orua rẹ Williams muegbe, ayen da kpo ẹkuotọ ọfa]


Ẹwẹn ra vwọ vwomaze rẹ Aizaya djephia na fo obo ra vwẹrokere. O dje esegbuyota phia, ji brokpakpa kpahenphiyọ use na dede nẹ ọ riẹn oboresorọ e vwo se-e. (Aiz. 6:8) Wo se ru ewene evo rere wọ sa vwọ ga vwẹ asan ra da ma guọnọ ukẹcha? (Une 110:3) Vwọrẹ imuẹro, ofori nẹ e “roro unu ro muru” a ke kparoma. (Luk 14:27, 28) Ẹkẹvuọvo, choma wọ vwọ reyọ erọnvwọn evo vwo ze fikirẹ iruo rẹ aghwoghwo na. (Mat. 8:20; Mak 10:28-30) Kirobo re niso vwẹ ividio rẹ Re Vwo Kpo Asan ra da ma Guọnọ Ukẹcha, ebruphiyọ ra mrẹ vwẹ ẹga rẹ Jihova rho vrẹ kizobo kizobo re zeri shesheri.






E DE NI IVIDIO NA NU, GBA KPAHENPHIYỌ ENỌ NANA:


	  Izobo vọ yen ohwo vuọvo vwẹ orua rẹ Williams zeri rere ayen sa vwọ ra ga vwẹ Ecuador?



	  Die yen ayen roro kpahen ọke rẹ ayen vwọ guọnọ asan rẹ ayen da ga?



	  Ebruphiyọ vọ yen te ayen obọ?



	  Tivọ wọ da sa mrẹ evuẹ efa kpahen ra vwọ ga vwẹ asan ra da ma guọnọ ukẹcha?










VWẸ ẸGA RẸ ORUA WẸN RỌ CHA NA, FUẸRẸN ENỌ NANA:


	  Mavọ yen avwanre sa vwọ hẹre iruo rẹ aghwoghwo rẹ avwanre kerẹ orua phiyọ? (km 8/11 4-6)



	  Ọ da dianẹ avwanre cha sa ga vwẹ asan ra da ma guọnọ ukẹcha-a, idjerhe vọ yen avwanre sa vwọ vwẹ ukẹcha phia vwẹ ukoko rẹ avwanre? (w16.03 23-25)












December 19-25

AIZAYA 11-16





	  Une 143 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Erianriẹn rẹ Jihova Cha Vọn Akpọneje”: (Ibrẹro 10)

	Aiz. 11:3-5—Uruemu rẹ ọvwata kọyen dia bẹdẹ (ip-1 160-161 ẹko. 9-11)



	Aiz. 11:6-8—Ufuoma cha dia uvwre rẹ ihworakpọ kugbe eranvwe (w12 9/⁠15 9-10 ẹko. 8-9)



	Aiz. 11:9—Ihworakpọ eje che yono kpahen idjerhe rẹ Jihova (w16.06 8 ẹko. 9; w13 6/1 7)







	  Hiẹ Guọnọ Efe Na: (Ibrẹro 8)

	Aiz. 11:1, 10—Mavọ yen Jesu Kristi sa vwọ dia “owọ ri Jessi” kugbe ẹro ro che yoro nẹ “uchuku ri Jessi”? (w06 12/1 9 ẹko. 6)



	Aiz. 13:17—Idjerhe vọ yen ihwo rẹ Mid vwo jẹ idono ọfuanfon vẹ oro e se gbe emu? (w06 12/1 10 ẹko. 10)



	Die yen isese rẹ Baibol rẹ udughwrẹn nana yono uvwe kpahen Jihova?



	Ẹkpo vọ vwevunrẹ isese rẹ Baibol rẹ udughwrẹn na ọyen me sa vwọ wian vwẹ iruo rẹ aghwoghwo na?







	  Isese rẹ Baibol: (Ibrẹro 4 kpotọ) Aiz. 13:17–14:8










MUOMAPHIYỌ IRUO AGHWOGHWO NA


	  Obọ Rẹsosuọ: (Ibrẹro 2 kpotọ) Job 34:10—Yono Uyota Na.



	  Orhivwinbrura: (Ibrẹro 4 kpotọ) Aghwo. 8:9; 1 Jọn 5:19—Yono Uyota Na.



	  Uyono rẹ Baibol: (Ibrẹro 6 kpotọ) lv 54 ẹko. 9—Dje obo re se vwo te ubiudu rẹ ohwo re yono na.










AKPEYEREN RẸ INENIKRISTI


	  Une 24



	  “Uyono ro nẹ Odjuvwu Rhe Phi Uruemu ra Vwọ Fẹnẹ Oma Kparobọ”: (Ibrẹro 15) Otaẹtakuẹgbe. Hworo ividio na Johny vẹ Gideon: Ivweghrẹn re Rhoma Rhe Dia Igbeyan.



	  Uyono rẹ Baibol Rukoko: (Ibrẹro 30) hf ẹbẹre 1



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 151 vẹ Ẹrhovwo

Ẹkarophiyọ: Biko hworo une kpokpọ na obọ ọvo tavwen ukoko na ke suọ.














EFE RỌHẸ OTA RẸ ỌGHẸNẸ | AIZAYA 11-16

Erianriẹn rẹ Jihova Cha Vọn Akpọneje







[image: Omotete vwẹ Iparadaisi rọ heha vwẹ ohri rẹ eranvwe ri djoma]


11:6-9






Idjerhe vọ yen aroẹmrẹ nana vwo shekpahen ihwo rẹ Izrẹl


	  Ihwo rẹ Izrẹl cha djoshọ rẹ eranvwe re djoma yẹrẹ ihwo re họhọ eranvwe re djoma vwẹ idjerhe rẹ ayen vwo nẹ eviẹn vwẹ Babilọn kpo ẹkuotọ rẹ obọ rayen yẹrẹ ayen de te otọ romobọ raye-en.—Ẹzra 8:21, 22










Oborẹ aroẹmrẹ nana shekpahen ẹdẹ rẹ avwanre


	  Erianriẹn rẹ Jihova wene uruemu rẹ ihwo re. Ihwo re djoma vẹrhe ri dia ihwo rẹ ufuoma re. Erianriẹn rẹ Ọghẹnẹ reyọ iparadaisi rẹ ẹwẹn vwo mu vwẹ akpọeje re.










Oborẹ aroẹmrẹ nana che rugba vwẹ obaro na


	  Otọrakpọ na eje che hirhephiyọ asan rẹ ufuoma kugbe ofuvwegbe kirobo rẹ Ọghẹnẹ guọnọre nẹ ọ dia notọ votọ rhe. O vwo emama vuọvo, owenẹ ọ dia ohworakpọ yẹrẹ eranvwe rọ cha dia imuoshọ ọke yena-a










Erianriẹn rẹ Ọghẹnẹ wene Pọl


	  Kerẹ ohwo rẹ Farisi, ọ djoma kerẹ eranvwe.—1 Tim. 1:13



	  Erianriẹn ọgbagba wene uruemu rọyen.—Kọl. 3:8-10













[image: Ọyinkọn Pọl wene uruemu rọ vwọ djoma kpo ọ rẹ ohwo dẹndẹn]



AKPEYEREN RẸ INENIKRISTI

Uyono ro nẹ Odjuvwu Rhe Phi Uruemu ra Vwọ Fẹnẹ Oma Kparobọ





Jihova ghwomaphiyọ ẹbẹre ọvo-o. (Iruo 10:34, 35) O rhiabọreyọ ihwo “ri nẹ ẹgborho kẹgborho rhe, rẹ orua ejobi kugbe ihwo kugbe ephẹrẹ.” (Ẹvwọ. 7:9) Ọtiọyena, o vwo ọke vuọvo ra vwọ fẹnẹ oma yẹrẹ ghwomaphiyọ ẹbẹre ọvo vwẹ ukoko na-a. (Jems 2:1-4) A kpẹvwẹ Jihova vwọ kẹ uyono ro nẹ odjuvwu rhe, ọ nẹrhẹ avwanre riavwerhen rẹ iparadasi rẹ ẹwẹn ra da mrẹ ihwo ri wene uruemu rayen. (Aiz. 11:6-9) Avwanre vwọ davwẹngba re vwo si uruemu ra vwọ fẹnẹ oma nẹ ubiudu avwanre na, jẹ avwanre djephia nẹ avwanre vwẹrokere Ọghẹnẹ.—Ẹfe. 5:1, 2.



[image: Johny vẹ Gideon yenre emọ re rhe Ọguan Ruvie]







NI IVIDIO NA JOHNY VẸ GIDEON: IVWEGHRẸN RE RHOMA RHE DIA IGBEYAN. GBA KPAHENPHIYỌ ENỌ NANA:


	  Diesorọ uyono ro nẹ odjuvwu rhe vwọ rho nẹ ẹgbaẹdavwọn rẹ ihworakpọ vwo si uruemu ra vwọ fẹnẹ oma no?



	  Die yen je we vwẹ oma rẹ iniọvo rẹ avwanre rẹ akpọeje?



	  Idjerhe vọ yen avwanre vwọ vwẹ urinrin kẹ Jihova siẹrẹ avwanre da sẹro rẹ oyerinkugbe rẹ avwanre?












December 26, 2016–January 1, 2017

AIZAYA 17-23





	  Une 123 vẹ Ẹrhovwo



	  Ọdjẹkoko rẹ Obo re Che Yono (Ibrẹro 3 kpotọ)










EFE RỌHẸ OTA RẸ ỌGHẸNẸ


	  “Ra Vwọ Vwẹ Ogangan Ruiruo Idjerhe rọ Chọre sa Nẹrhẹ E Ku Ogangan Yena Kufia”: (Ibrẹro 10)

	Aiz. 22:15, 16—Shebna reyọ ogangan rọyen vwo ruiruo vwẹ idjerhe rẹ urhurusivwe (ip-1 238 ẹko. 16-17)



	Aiz. 22:17-22—Jihova reyọ ẹdia rẹ Shebna vwọ kẹ Eliakim (ip-1 238-239 ẹko. 17-18)



	Aiz. 22:23-25—Avwanre yono erọnvwọn eghanghanre vwo nẹ ikuegbe rẹ Shebna rhe (w07 1/15 8 ẹko. 6; ip-1 240-241 ẹko. 19-20)







	  Hiẹ Guọnọ Efe Na: (Ibrẹro 8)

	Aiz. 21:1—Ubrakpọ vọ yen e se “aghwa rọ obo urhie,” diesorọ? (w06 12/1 11 ẹko. 2)



	Aiz. 23:17, 18—Mavọ yen e vwo ru efe rẹ Taya “fon kẹ Ọrovwohwo”? (ip-1 253-254 ẹko. 22-24)



	Die yen isese rẹ Baibol rẹ udughwrẹn nana yono uvwe kpahen Jihova?



	Ẹkpo vọ vwevunrẹ isese rẹ Baibol rẹ udughwrẹn na ọyen me sa vwọ wian vwẹ iruo rẹ aghwoghwo na?







	  Isese rẹ Baibol: (Ibrẹro 4 kpotọ) Aiz. 17:1-14










MUOMAPHIYỌ IRUO AGHWOGHWO NA


	  Obọ Rẹsosuọ: (Ibrẹro 2 kpotọ) bh—Reyọ Diesorọ E Vwo Yono Baibol Na? vwo phi ọbe na phiyọ ada. (Noso: Wo hworo ividio na vwẹ udje na-a.)



	  Orhivwinbrura: (Ibrẹro 4 kpotọ) bh—Ton uyono rẹ Baibol phiyọ vwẹ anurhoro, gbẹn idjerhe phiyotọ wọ vwọ rhoma rhivwin.



	  Uyono rẹ Baibol: (Ibrẹro 6 kpotọ) lv 150-151 ẹko. 10-11—Dje obo re se vwo te ubiudu rẹ ohwo re yono na.










AKPEYEREN RẸ INENIKRISTI


	  Une 44



	  Wọ Cha “Rhẹrẹ”?: (Ibrẹro 8) Ota rẹ ọkpako cha ta re mukaphen Uwevwin Orhẹre rẹ March 15, 2015, aruẹbe 12-16, ọ rẹ Oyibo. Jiro kẹ ihwo ejobi nẹ ayen rhẹrẹ, kirobo rẹ erhẹrotọ rẹ emramrẹ rẹ Aizaya kugbe emetobẹ iyorin vwẹ udje rẹ Jesu ruru.—Aiz. 21:8; Mat. 25:1-13.



	  Oborẹ Ukoko Na Rure: (Ibrẹro 7) Hworo ividio rẹ Oborẹ Ukoko Na Rure ọ rẹ December.



	  Uyono rẹ Baibol Rukoko: (Ibrẹro 30) hf ẹbẹre 2



	  Ọdjẹkoko rẹ Uyono rẹ Nonẹna vẹ ọ rọ Cha Na (Ibrẹro 3)



	  Une 141 vẹ Ẹrhovwo














EFE RỌHẸ OTA RẸ ỌGHẸNẸ | AIZAYA 17-23

Ra Vwọ Vwẹ Ogangan Ruiruo Idjerhe rọ Chọre sa Nẹrhẹ E Ku Ogangan Yena Kufia





Ọkiọvo, Shebna yen e phi “phihọ enu rẹ evwruwevwi” rẹ Ovie Hezikaya. E rhẹro rẹ erọnvwọn buebun mie kidie ọyen yen vwọ kpahen ovie na.



[image: Shebna vuẹ ihwo nẹ ayen bọn asan re che shon phiyọ]


22:15, 16

	  Ofori nẹ Shebna vwẹrote ọdavwẹ rẹ ihwo rẹ Jihova



	  Fikirẹ urhurusivwe, ọ da vwọ tua urinrin romobọ rọyen





22:20-22

	  Jihova reyọ ẹdia rẹ Shebna vwọ kẹ Eliakim



	  A vwẹ “usiaphrẹ rẹ uwevwi ri Devid” vwọ kẹ Eliakim, ro mudiaphiyọ ogangan kugbe ẹgba rẹ usuon





Roro: Idjerhe vọ yen Shebna ra sa vwọ vwẹ ẹgba rọyen vwọ vwẹ ukẹcha kẹ ihwo efa jovwo?

^ ***bhs aruọbe 116-123 Diesorọ Ojaẹriọ Vwọ Vọn Asan Eje?***


UYOVWINROTA 11

Diesorọ Ojaẹriọ Vwọ Vọn Asan Eje?



1, 2. Die yen buebun rẹ ihwo nọ kpahan?

ODJU rode rọ mwavwen ame ro evunrẹ orho so oghwọrọ vwẹ ọko ọvo. Ọshare ọvo vwẹ ọhwunu sa ihwo rehẹ evunrẹ ishọshi, ọ da wan ihwo buebun oma, ji hwe ihwo buebun. Ọga rẹ ikansa hwe aye ọvo yanjẹ emọ iyorin vwo.

2 Siẹrẹ erọnvwọn ebrabra kerẹ eyena da phia, ihwo buebun ke nọ, “Diesorọ?” Ihwo buebun guọnọ riẹn oboresorọ akpọ na vwọ vọn vẹ utuoma kugbe ojaẹriọ. Wo roro kpahen ọyena jovwo re?

3, 4. (a) Enọ vọ yen Habakọk nọre? (b) Mavọ yen Jihova kpahenphiyọ kẹ?

3 Vwevunrẹ Baibol na, avwanre yono kpahen ihwo ri vwo esegbuyota ọgangan kpahen Ọghẹnẹ, re je nọ eka rẹ enọ nana re. Kerẹ udje, ọmraro Habakọk nọ Jihova: “Die wọ vwọ nẹrhẹ ovwẹ mrẹ oruchọ re me vwọ kparo nẹ ukpokpogho? Ẹghwọrọ vẹ ozighi gbere obaro kẹ vwẹ; ẹghwọ vẹ aphro vwọ kpahe ovwẹ chachacha.”—Habakọk 1:3.

4 Avwanre se ẹkpahọnphiyọ rẹ Ọghẹnẹ vwọ kẹ enọ rẹ Habakọk, kugbe ive Rọyen rọ cha vwọ rhuẹrẹ ẹdia na phiyọ vwẹ Habakọk 2:2, 3. Jihova vwo ẹguọnọ okokodo kpahen ihworakpọ. Baibol na tare nẹ, “Ọyen re vwẹ ẹro te we.” (1 Pita 5:7) Vwọrẹ uyota, Ọghẹnẹ vwo utuoma kpahen ojaẹriọ vrẹ oborẹ avwanre vwo utuoma kpahọn te. (Aizaya 55:8, 9) Ọtiọyena, e jẹ avwanre roro kpahen onọ nana: Diesorọ ojaẹriọ vwọ vọn akpọ na?

DIESORỌ OJAẸRIỌ VWỌ VỌN ASAN EJE?

 5. Die yen iyono rẹ ẹga buebun ta kpahen ojaẹriọ? Die yen Baibol na yonori?

5 Ipastọ, irherẹn, kugbe iyono rẹ ẹga tanẹ ọyen ọhọre rẹ Ọghẹnẹ rẹ ihworakpọ vwọ rioja. Evo sa tanẹ kemu kemu rọ phia kẹ ohwo eje, ọ da tobọ dia obo re brare, Ọghẹnẹ brorhiẹn rọyen phiyotọ nure, avwanre cha sa riẹn oboresorọ Ọghẹnẹ vwo ru ọtiọye-en. Efa sa tanẹ ihwo ghwẹ, tobọ te imitete dede rere ayen vẹ Ọghẹnẹ dia odjuvwu. Ẹkẹvuọvo, eta yena dia uyota-a. Ọ dia Jihova yen so erọnvwọn ebrabra re phia na-a. Baibol na da ta: “Ọ bẹbẹ kẹ Ọrovwoẹgba na re o vwo ru chọ!”—Job 34:10.

 6. Diesorọ ihwo buebun vwọ harhan Ọghẹnẹ fikirẹ ojaẹriọ rọhẹ akpọ na?

6 Ihwo buebun harhan Ọghẹnẹ fikirẹ erọnvwọn ebrabra re phia vwẹ akpọ na, kidie ayen rorori nẹ Ọghẹnẹ yẹn sun akpọ na. Ẹkẹvuọvo, kirobo rẹ avwanre yonori vwẹ Uyoviwnrota 3, Eshu rọ dia Idẹbono na yen osun rẹ akpọ na.

7, 8. Diesorọ ojaẹriọ vwọ vọn akpọ na?

7 Baibol na vuẹ avwanre nẹ, “akpọ na ejobi hẹ obo rẹ ogangan rẹ ohwo umwemwu na.” (1 Jọn 5:19) Eshu rọ dia Osun rẹ akpọ na ọvwuvumwemwu yen o ruẹ. Ọyen hẹ “ọphiẹn rẹ akpọ na ejobi.” (Ẹvwọphia 12:9) Buebun rẹ ihwo vwẹrokere. Ọnana orọnvwọn ọvo rọ sorọ efian, utuoma vẹ umiovwo vwọ vọn akpọ na.

8 O ji vwo erọnvwọn efa re sorọ ojaẹriọ vwọ vọn akpọ na. Adam vẹ Ivi vwo gbevwọso Ọghẹnẹ nu, emọ rayen ke riuku rẹ umwemwu mie ayen. Fikirẹ umwemwu, ihworakpọ ki so ojaẹriọ kẹ ihwo efa. Ayen guọnọ kobaro kẹ ihwo efa. Ayen họnra, vwobọ vwẹ ofovwin, ji shenyẹ ihwo efa. (Aghwoghwo 4:1; 8:9) Ọkiọvo ihwo rioja fikirẹ “ọke vẹ uphẹn.” (Aghwoghwo 9:11) Omaẹwan vẹ erọnvwọn ebrabra efa sa phia kẹ ihwo siẹrẹ ayen da hẹ asan ro fori-i, vwẹ ọke ro shephiyọ-ọ.

 9. Diesorọ o vwo mu avwanre ẹro nẹ o vwo oboresorọ Ọghẹnẹ vwọ vwẹ uphẹn kẹ ojaẹriọ?

9 Ọ dia Jihova yen so ojaẹriọ-ọ. A cha sa harhen Jihova fikirẹ ofovwin, umiovwo kugbe oshenyẹ ra mrẹ nonẹna-a. Ọ dia Ọghẹnẹ yẹn so oghwọrọ kerẹ etọ re bẹrẹ, ogiribo ri djuẹ, vẹ oghwe ri kuẹ na-a. Ẹkẹvuọvo wo se roro, ‘Jihova da ghene dia ọromevwẹgba vwẹ odjuvwu vẹ akpọ, diesorọ ọ rha dobọ rẹ erọnvwọn ebrabra re phia na ji-i?’ Avwanre riẹnre nẹ Ọghẹnẹ vwẹrote avwanre, ọtiọyena o vwo oboresorọ rọ vwọ vwẹ uphẹn kẹ ojaẹriọ.—1 Jọn 4:8.

OBORESORỌ ỌGHẸNẸ VWỌ VWẸ UPHẸN KẸ OJAẸRIỌ

10. Idjerhe vọ yen Eshu vwọ gbabọse Jihova?

10 Vwẹ ogba rẹ Iden, Idẹbono phiẹn Adam vẹ Ivi. Eshu se Ọghẹnẹ orharhe rẹ Osun. Ọ tare nẹ Ọghẹnẹ si orọnvwọn oyoyovwin ọvo nu vwọ kẹ Adam vẹ Ivi. Eshu guọnọre nẹ ayen roro nẹ ọyen hẹ omamọ rẹ osun, ọ dia Jihova-a, ọ je guọnọ nẹ ayen kpairoro vrẹ Ọghẹnẹ.—Jẹnẹsis 3:2-5; ni Eta rẹ Odjefiotọ 27.

11. Onọ vọ yen avwanre cha kpahenphiyọ?

11 Adam vẹ Ivi rhọnvwe kerhọ rẹ Jihova-a, ayen de gbevwọsuọ. Ayen rorori nẹ ayen vwo ẹgba rẹ ayen vwo brorhiẹn rẹ obo ri yovwirin vẹ obo ri chọre komobọ. Mavọ yen Jihova se vwo djephia nẹ iroro rayen na chọre, nẹ ọyen ọvo yen riẹn obo ri me yovwin kẹ avwanre?

12, 13. (a) Diesorọ Jihova ra ghwọrọ Adam vẹ Ivi ugege rẹ ayen ghwe vwo gbevwọsuọ-ọ? (b) Diesorọ Jihova vwọ vwẹ uphẹn kẹ Eshu nẹ ọ dia osun rẹ akpọ na, diesorọ ọ je vwọ vwẹ uphẹn kẹ ihworakpọ nẹ ayen sun oma rayen?

12 Jihova ghwọrọ Adam vẹ Ivi ugege yena-a. Ukperẹ ọtiọyen, ọ vwẹ uphẹn kẹ ayen nẹ ayen vwiẹ emọ. Jihova da vwẹ uphẹn kẹ emọ rẹ Adam vẹ Ivi rere ayen vwọ jẹ ohwo rẹ ayen guọnọre nẹ ọ dia osun rayen. Jihova guọnọre nẹ ihwo re gbare dia otọrakpọ na, ọnana cha phia, otoro oborẹ Idẹbono che ru-u.—Jẹnẹsis 1:28; Aizaya 55:10, 11.

13 Ọke rẹ Eshu vwo gbevwọso Jihova, iduduru rẹ emekashe etiyin. (Job 38:7; Daniẹl 7:10) Ọtiọyena, Jihova da vwẹ ọke kẹ Eshu rere o djephia se obo rọ tare na ghene uyota. Ọ da je vwẹ uphẹn kẹ ihworakpọ nẹ ayen sun oma rayen vwẹ obotọ rẹ usuon rẹ Eshu rere a vwọ riẹn sẹ ayen ghini se sun oma rayen ababọ rẹ ukẹcha rẹ Ọghẹnẹ.

14. Die yen ọke rọ wanre na djephia?

14 Ikpe uriorin buebun yen ihworakpọ davwẹngba ayen vwo sun oma rayen re, ẹkẹvuọvo ayen se phikparobọ-ọ. E dje Eshu phiyọ ọvwọrefian. Ihworakpọ ghene guọnọ ukẹcha rẹ Ọghẹnẹ. Jerimaya de si: “E Ọrovwohwo, me riẹnre nẹ idjerhe rẹ ohwo rẹ akpọ ọ hẹ oma rọye-en, nẹ ohwo sa vwẹ ogangan rẹ omobọ rọyen kpọ oma rọye vi-i.” Oborẹ Jerimaya siri na ghene uyota.—Jerimaya 10:23.

DIESORỌ JIHOVA VWỌ HẸRHẸ KRI TE ỌKE NANA?

15, 16. (a) Diesorọ Jihova vwọ vwẹ uphẹn kẹ ojaẹriọ nẹ ọ dia kri te ọke nana? (b) Diesorọ Jihova ji rhi si ebẹnbẹn rẹ Eshu soro no-o?

15 Diesorọ Jihova vwọ vwẹ uphẹn kẹ ojaẹriọ nẹ ọ dia kri te ọke nana? Diesorọ ọ rha dobọ rẹ erọnvwọn ebrabra re phia na ji-i? Ọ reyọ ọke ogrongron tavwen e ki se djephia nẹ usuon rẹ Eshu se phikparobọ-ọ. Ihworakpọ davwen koka koka rẹ usuon re, dedena ayen se phikparobọ-ọ. Dede nẹ, ayen ru yovwin phiyọ vwẹ ona rẹ isayẹnsi, jẹ oshenyẹ, ẹdia rẹ ogbere, ozighi, kugbe ofovwin ganphiyọ vrẹ ọke ri jovwo. Avwanre che se sun oma rẹ avwanre ababọ rẹ ukẹcha Ọghẹnẹ avwanre de se phikparobọ-ọ.

16 Ẹkẹvuọvo, Jihova ji rhi si ebẹnbẹn rẹ Eshu soro no-o. Ọghẹnẹ de ru ọtiọyen, kọyen Ọ vwẹ ukẹcha kẹ usuon rẹ Eshu na. Ọghẹnẹ che se ru ọtiọye-en. Vwọba, ihworakpọ che roro nẹ ẹgba rẹ obọ rayen ọyen ayen vwo sun phikparobọ. Ẹkẹvuọvo, ọyena efian, Jihova che se vwobọ vwẹ efia-an. O che se gun efia-an.—Hibru 6:18.

17, 18. Die yen Jihova che ru kpahen umiovwo eje rẹ Eshu soro?

17 Ọghẹnẹ sa rhuẹrẹ umiovwo na eje rẹ Eshu vẹ ihworakpọ soro fikirẹ egbevwọsua rayen na phiyọ? E, kidie emu vuọvo bẹn vwọ kẹ Ọghẹnẹ-ẹ. Jihova riẹn ọke rẹ ẹkpahọnphiyọ cha vwọ dia vwọ kẹ egbevwọsuọ rẹ Eshu ejobi. Ọyena da wan nu, ko ru akpọ na eje phiyọ iparadaisi, kirobo rọ guọnọre jovwo. Irivwin rehẹ evunrẹ “ishi” ejobi che vrẹn. (Jọn 5:28, 29) Ihwo rha cha muọga yẹrẹ ghwu ọfa-a. Jesu cha rhuẹrẹ umiovwo na eje rẹ Eshu soro na phiyọ. Jihova cha reyọ Jesu vwọ “guọghọ iruo rẹ Idẹbono.” (1 Jọn 3:8) Oma vwerhen avwanre nẹ tavwen ọke na ki te, Jihova vwo edirin rẹ avwanre, kiridie ọnana nẹrhẹ avwanre rhe riẹn Jihova, ji brorhiẹn nẹ avwanre guọnọre nẹ ọ dia Osun rẹ avwanre. (Se 2 Pita 3:9, 10.) Avwanre da tobọ rioja dede, ọ vwẹ ukẹcha kẹ avwanre vwo chirakon.—Jọn 4:23; se 1 Kọrẹnt 10:13.

18 Jihova gba avwanre vwọ dia otọ rẹ Usuon rọye-en. Ọ kẹ avwanre okẹ rẹ egbomọphẹ. E jẹ avwanre ta ota kpahen oborẹ okẹ ọghanghanre nana mudiaphiyọ kẹ avwanre.

MAVỌ WỌ CHA VWẸ OKẸ RẸ EGBOMỌPHẸ WẸN VWO RUIRUO WAN?

19. Uvi rẹ okẹ vọ yen Jihova kẹ avwanre? Diesorọ oma vwọ vwerhen avwanre fikirẹ okẹ nana?

19 Okẹ rẹ oghẹresan nana rẹ Ọghẹnẹ vwọ kẹ avwanre na yen nẹrhẹ avwanre fẹnẹ eranvwe. Eroma yen suẹn eranvwe, ẹkẹvuọvo avwanre yen jẹ oborẹ avwanre guọnọ yeren akpọ rẹ avwanre wan, sẹ avwanre cha ga Jihova yẹrẹ avwanre cha ga-a. (Isẹ 30:24) Avwanre je họhọ ijini ro ruẹ obo ra rhuẹrerẹ kẹ ọvo-o. Avwanre vwo egbomọphẹ rẹ avwanre vwọ dia oka rẹ ohwo rẹ avwanre guọnọ dia eje, oka rẹ ugbeyan rẹ avwanre guọnọre, vẹ oborẹ avwanre guọnọ yeren akpọ avwanre wan. Jihova guọnọre nẹ avwanre re avwerhen rẹ akpeyeren.

20, 21. Ọrhọ yen ojẹ ro me yovwin wọ sa jẹ asaọkiephana?

20 Jihova guọnọre nẹ avwanre vwo ẹguọnọ rọyen. (Matiu 22:37, 38) Ọ họhọ ọsẹ rẹ oma vwerhan ro vwo nyo ọmọ rọyen rọ tanẹ “Mi vwo ẹguọnọ wẹn,” ma rho ọmọ na da ta vwọ nẹ otọ rẹ udu rọyen rhe, ọ dia a gbarọ ta-a. Jihova kẹ avwanre egbomọphẹ rẹ avwanre vwọ jẹ sẹ avwanre cha ga yẹrẹ avwanre cha ga-a. Eshu, Adam, vẹ Ivi jẹ ojẹ rẹ ayen vwọ sen Jihova. Mavọ yen wọ cha reyọ okẹ rẹ egbomọphẹ wẹn vwo ruiruo wan?

21 Reyọ egbomọphẹ wẹn vwọ ga Jihova. Iduduru rẹ ihwo reyọ vwọso Idẹbono, ayen da jẹ ojẹ rẹ ayen vwọ ga Jihova. (Isẹ 27:11) Die wo se ru asaọkiephana rere wọ sa vwọ dia evunrẹ akpọ kpokpọ rẹ Ọghẹnẹ ro de che si ojaẹriọ no na? Uyovwinrota rọ vwọ kpahen ọnana cha kpahen phiyọ onọ yena.



ỌDJẸKOKO


UYOTA 1: Ọ DIA JIHOVA YEN SO OJAẸRIỌ-Ọ

“Eriyin na, we gbe nyo vwe, ovwan ihwo ri vwo ọhọ, ọ bẹbẹ kẹ Ọrovwoẹgba na re o vwo ru chọ!”—Job 34:10

Diesorọ ojaẹriọ vwọ vọn akpọ na?

	1 Jọn 5:19

Osun rẹ akpọ nana yen Eshu rọ dia Idẹbono na.



	Aghwoghwo 8:9

Ihworakpọ so ojaẹriọ kẹ ihwo efa.



	Aghwoghwo 9:11

Ihwo evo rioja kidie ayen hẹ asan ro fori-i, vwẹ ọke ro shephiyọ-ọ.



	1 Pita 5:7

Jihova vwo ẹguọnọ rẹ ihwo mamọ. Oma vwerhen Ọghẹnẹ siẹrẹ ayen da rioja-a.





UYOTA 2: ESHU NỌ ENỌ KPAHEN UTURHI RẸ JIHOVA RO VWO SUN

“Kidie Ọghẹnẹ riẹnre nẹ . . . ẹro rẹ ovwan ko rhie, ku wa họhọ Ọghẹnẹ, rọ riẹn erhuvwu vẹ umiovwo.”—Jẹnẹsis 3:5

Diesorọ Jihova kpairoro vrẹ egbevwọsuọ rẹ Eshu-u?

	Jẹnẹsis 3:2-5

Eshu se Ọghẹnẹ orharhe rẹ Osun. Eshu guọnọre nẹ ihworakpọ roro nẹ ayen vwo ẹgba rẹ ayen vwo brorhiẹn rẹ obo ri yovwirin vẹ obo ri chọre komobọ.



	Job 38:7

Ọke rẹ Eshu vwo gbevwọso Jihova, iduduru rẹ emekashe hẹ etiyin.





UYOTA 3: EGBEVWỌSUA RẸ ESHU SHEFIA

“Ohwo sa vwẹ ogangan rẹ omobọ rọye kpọ oma rọye vi-i.”—Jerimaya 10:23

Diesorọ ojaẹriọ rẹ ihworakpọ vwo kri te enẹ?

	Aizaya 55:9

Ihworakpọ davwen koka koka rẹ usuon re, dedena ayen che se sun akpọ na ababọ rẹ ukẹcha rẹ Ọghẹnẹ-ẹ.



	2 Pita 3:9, 10

Jihova vwo edirin, ọ vwẹ ọke kẹ avwanre rere avwanre vwọ riẹn, ji brorhiẹn nẹ ọyen dia Osun rẹ avwanre.



	1 Jọn 3:8

Jihova cha reyọ Jesu vwọ rhuẹrẹ umiovwo na eje rẹ Eshu soro na phiyọ.





UYOTA 4: REYỌ EGBOMỌPHẸ WẸN VWỌ GA JIHOVA

“Ghwanre, ọmọ mẹ, . . . rere me mrẹ ota kpahe kẹ ohwo rọ vwo ovwẹ jehwẹ.”—Isẹ 27:11

Diesorọ Jihova gba avwanre ga-a?

	Isẹ 30:24

Eroma yen suẹn eranvwe, ẹkẹvuọvo Jihova kẹ avwanre egbomọphẹ. Avwanre yen che brorhiẹn sẹ avwanre cha ga Jihova yẹrẹ avwanre cha ga-a.



	Matiu 22:37, 38

Jihova guọnọre nẹ avwanre ga ọyen kidie avwanre vwo ẹguọnọ rọyen.

















^ ***mwbr16 December aruọbe 1 MWBR16.12***

(Aizaya 2:2, 3) Ọke che te vwẹ ukuko rẹ ẹdẹ na, rẹ ugbenu rẹ uwevwi rẹ Ọrovwohwo che vwo mudia gogorogo vwẹ usun rẹ igbenu na, ko che kpenu nọ igbenu na; irere na ejobi ki che rhurie ruọ, 3 ihwo buebu ke cha rhe, ayen me ta: Yanrhe, e je kpo ugbenu rẹ Ọrovwohwo na, kpo uwevwi rẹ Ọghẹnẹ ri Jekọp; rere o yono avwanre idjerhe rọye re avwanre nene ada rọye; kidie evun ri Zayọn ọye urhi che nurhe, ota rẹ Ọghẹnẹ ko nẹ Jerusalẹm rhe.



^ ***mwbr16 December aruọbe 1 MWBR16.12***

ip-1 38-41 ẹko. 6-11

A Kpare Uwevwin rẹ Jihova Kpenu

6 Ọke vọ yen aroẹmrẹ rẹ Aizaya na che vwo rugba? “Vwẹ ukuko rẹ ẹdẹ na.” New International Version de se: “Vwẹ ẹdẹ na.” Ẹbẹre ra vwẹ Grik si vwẹ Baibol na ta obo re che vwo vughe ọke nana phiyotọ. Evo rayen yen ifovwin, etọ ri che kpogho, ega, emuọre re cha kanre, vẹ “ẹdẹ ebrabra.” (2 Timoti 3:1-5; Luk 21:10, 11) Orugba rẹ aroẹmrẹ tiọna, kẹ avwanre imuẹro nẹ e yerẹn “vwẹ ukuko rẹ ẹdẹ na.” Ọtiọyena, a sa mrẹ orugba rẹ erọnvwọn rẹ Aizaya ta phiyotọ na nẹ ayen ruẹgba vwẹ ọke rẹ avwanre na.

Ugbenu ra da Ga Ẹga

7 Aizaya vwẹ eta evo vwo djisẹ rẹ aroẹmrẹ na. Avwanre mrẹ ugbenu ọvo rọ kpare, rẹ uwevwin oyoyovwin ọvo hẹ enu rọyen, uwevwin na yen uwevwin rẹ ẹga rẹ Jihova. Ugbenu nana kpare kpenu vrẹ igbenu re kẹrẹ. Dedena, uwevwin na phi oshọ phiyọ ohwo oma-a, ihwo tobọ guọnọ ruọ. Ihwo rẹ irere na ejobi guọnọ yerin kpo ugbenu rẹ uwevwin rẹ Jihova na, ayen ghwiẹ yanran. Ọlọhọre a vwọ vwẹ ẹwẹn roro obo ra ta na, ẹkẹvuọvo, die yen o mudiaphiyọ?

8 Vwẹ ọke rẹ Aizaya, a da ta ota kpahen ugbenu, ẹga yen ẹwẹn rẹ ohwo ra. Kerẹ udje, igbenu yen a da ma ga ema, etiyin yen jehẹ eshẹ rẹ eghẹnẹ rẹ efian. (Urhi Rivẹ 12:2; Jerimaya 3:⁠6) Ẹkẹvuọvo, Ugbenu rẹ Moriah rọhẹ Jerusalẹm vwo erhuvwu mamọ ­fikirẹ uwevwin rẹ Jihova. Ihwo rẹ Izrẹl re fuevun yan kpo Jerusalẹm abọ erha ẹgbukpe ayen mi yerin Ugbenu rẹ Moriah ra ga Ọghẹnẹ rẹ uyota na. (Urhi Rivẹ 16:16) Ọtiọyena, ihwo re ghwiẹ kpo “ugbenu rẹ uwevwi rẹ Ọrovwohwo” na ọyen odjephia rẹ ihwo buebun ri siomakoko ga ẹga.

9 Nonẹna, ihwo rẹ Ọghẹnẹ rhe siomakoko vwẹ ugbenu ọvo re rhiẹromrẹ ro vwo uwevwin rẹ ikuta-a. Isodje rẹ Rom ghwọrọ uwevwin rẹ ẹga rọhẹ Jerusalẹm vwẹ ukpe rẹ 70 C.E. Vwọba, ọyinkọn Pọl djere phephẹn nẹ uwevwin rẹ ẹga rọhẹ Jerusalẹm vẹ ọgarivi na ọyen uhoho rẹ obo re cha obaro. Ayen mudiaphiyọ ọrhuẹrẹphiyotọ rẹ ẹwẹn, “utughe rẹ uyota re vwo vi ọ dia obọ rẹ ohwo rẹ akpọ-ọ ẹkẹvuọvo Ọrovwohwo.” (Hibru 8:⁠2) Utughẹ rẹ ẹwẹn na ọyen ọrhuẹrẹphiyotọ ra vwọ ga Jihova fikirẹ izobo rẹ ọtanhirhe rẹ Jesu Kristi na. (Hibru 9:2-10, 23) Vwo nene ọnana, “ugbenu rẹ uwevwi rẹ Ọrovwo­hwo” re djunute vwẹ Aizaya 2:2 na, mudiaphiyọ ẹga rẹ Jihova rọ fonro ra kpare kpenu vwẹ ọke rẹ avwanre na. Ihwo re mrẹ ẹga rọ fonro vughe, siomakoko vwẹ asan ọvo da ga-a, ayen siomakoko ga vwọrẹ oyerinkugbe.

Ẹkparọ Kpenu rẹ Ẹga rẹ Uyota

10 Ọmraro na tare nẹ “ugbenu rẹ uwevwi rẹ Ọrovwohwo,” yẹrẹ ẹga rẹ uyota che “mudia gogorogo vwẹ usun rẹ igbenu na, ko che kpenu nọ igbenu na.” Ọke grongron tavwen a ke rhe mrẹ ọke rẹ Aizaya, Ovie Devid mu okọ rẹ ọphọ na kpo Ugbenu rẹ Zayọn vwẹ Jerusalẹm, ugbenu na vwẹ ichiyin 2,500 vwọ kpare vrẹ abadi. Etiyin kọyen e mu okọ na phiyọ tavwen a ke rhe mrẹ nẹ e muro kpo uwevwin rẹ ẹga rọhẹ Ugbenu rẹ Moriah. (2 Samuẹl 5:7; 6:14-19; 2 Ikun Rivie 3:1; 5:1-10) Ọtiọyena, vwẹ ọke rẹ Aizaya, je mu okọ ọfuanfon na re rhiẹromrẹ phiyọ asan ro kpenu rẹ uwevwin rẹ ẹga na re, asan ro kpenu nọ igbenu eje ra da ga ẹga rẹ efian re riarierẹ phiyọ.

11 Vwọrẹ uyota, vwo nẹ awanre rhe yen ẹga rẹ Jihova vwọ kpare kpenu vwọ vrẹ irueru rẹ ẹga rẹ ihwo re ga eghẹnẹ rẹ efian. Ẹkẹvuọvo, vwẹ ọke rẹ avwanre na, Jihova kpare ẹga rọyen kpenu mamọ re, ọ kparerọ kpenu vrẹ koka koka rẹ ẹga ro jẹ ẹfuọn, e, o “kpenu nọ igbenu na” shesheri. Vwẹ idjerhe vọ? Idjerhe rọ ma rho, ọyen womarẹ esiokoko rẹ ihwo re guọnọ ga Ọghẹnẹ vwọrẹ “[“ẹwẹn,” NW ] vẹ uyota.”—⁠Jọn 4:⁠23.



^ ***mwbr16 December aruọbe 1 MWBR16.12***

ip-1 44-45 ẹko. 20-21

A Kpare Uwevwin rẹ Jihova Kpenu

20 Jihova fọ kẹ ihwo rọyen nẹ i bo kerẹ igodẹ ri ghwruru-u. Womarẹ Baibol na vẹ ẹbe ra fan vwo nẹ Baibol na rhe, Jihova kẹ ayen “irhi” vẹ “ota” rọyen rere ayen vwo yono idjerhe rọyen. Erianriẹn nana nẹrhẹ ayen se “nene ada rọye.” Fikirẹ ubiudu rayen rọ vọnre vẹ idavwaro, ji vwo nene odjekẹ ro nẹ obọ rẹ Ọghẹnẹ rhe, ayen ke ta ota kẹ ohwohwo kpahen idjerhe rẹ Jihova. Ayen siomakoko vwẹ eghwẹkoko ride, Eguan Ruvie vẹ iwevwin rẹ ihwo rere ayen vwọ kerhọ, ji yono idjerhe rẹ Ọghẹnẹ. (Urhi Rivẹ 31:12, 13) Womarẹ ọyena, ayen vwẹrokere Inenikristi rẹ awanre ri siomakoko vwo phiuduphiyọ ohwohwo awọ, ji jeje ohwowho oma “vwẹ ẹguọnọ kugbe iruo esiri.”—⁠Hibru 10:24, 25.

21 Ayen durhie ihwo efa “kpo” ẹga rẹ Jihova rọ kpare kpenu na. Ọnana ghwe shephiyọ iji rẹ Jesu vwọ kẹ idibo rọyen tavwen o ki kpo odjuvwu! Ọ vuẹ ayen: “Ovwan gba yanran re we re yono ihwo rẹ akpọ na ejobi, wa vwẹ ame kẹ ayen vwẹ odẹ rẹ Ọsẹ vẹ ọ rẹ Ọmọ kugbe [ẹwẹn] ọfuanfon: We yono ayen vwọ riẹn otọ rẹ imu na ejobi re dje kẹ ovwan na.” (Matiu 28:19, 20) Vẹ ukẹcha rẹ Ọghẹnẹ, Iseri rẹ Jihova kerhọ rẹ iji nana rẹ ayen vwo ghwoghwo vwẹ akpọ na ejobi, yono ihwo, ji bru ayen phiyọ ame.



^ ***mwbr16 December aruọbe 1 MWBR16.12***

(Aizaya 2:⁠4) Ko che guẹdjọ rẹ orere vẹ orere, ko che brorhiẹ rẹ ihwo buebu kẹ ayen che duvwu oda rayen phihọ ighwro, ibiri rayen phihọ egbage; orere gbe cha kparọ oda vwọ so orere, eyẹ ayen gbe cha kpare ofovwi ọfa-a.



^ ***mwbr16 December aruọbe 1 MWBR16.12***

ip-1 46-47 ẹko. 24-25

A Kpare Uwevwin rẹ Jihova Kpenu

24 Irere na ọvo che se ru ọnana-a. Ọ vrẹ ẹgba rayen. Ihwo sansan ri nẹ irere buebun rhe, ri kuomakuẹgbe ga ẹga rẹ uyota yen ru orugba rẹ eta rẹ Aizaya na. Jihova “brorhiẹ” kẹ ayen nure. O yono ihwo rọyen nẹ ayen yerinkugbe vwọrẹ ufuoma. Vwọrẹ uyota, vwevunrẹ akpọ rọ vọnre vẹ ohẹriẹ, rọ je vọn vẹ ozighi na, ayen “duvwu oda rayen phihọ ighwro, ibiri rayen phihọ egbage.” Vwẹ idjerhe vọ?

25 Kirobo rẹ avwanre riẹnre, ayen phi ifovwi-in. Ọmọke krẹn tavwen Jesu ki rhi ghwu, isodje de rhi muo. Ọke rẹ Pita vwo yoro ọlọkọ rọyen phia rere ọ chochọ rẹ Onini rọyen, Jesu da ta kẹ: “Phi ọlọkọ wẹn vwọ hẹ ako: kidie ohwo rọ nyavwe ohwo hwe, ọlọkọ ọ je wan kpo.” (Matiu 26:52) Vwo nẹ ọke yena rhe, idibo rẹ Jesu ri nene ichiyin rọyen duvwun oda rayen phiyọ ighwro, ayen rhọnvwe mu ekuakua rẹ ifovwin rẹ ayen vwo hwe irivẹ raye-en, ayen je kẹnoma kẹ ifovwin vwẹ kidjerhe kidjerhe. Ayen “vẹ ihwo ejobi . . .  dia kugbe vwẹ ufuoma.”—⁠Hibru 12:⁠14.



^ ***mwbr16 December aruọbe 1 MWBR16.12***

(Aizaya 1:8, 9) Ọmọtẹ ri Zayọn kọye ri chekọ kerẹ utughẹ vwẹ evun rẹ udju ri vain, kerẹ ohẹrhẹ vwẹ udju rẹ oyaọ, kerẹ orere rọ hẹ imu. 9 Ọdianẹ kẹ Ọrovwohwo rẹ ofovwi je imi ihwo evo vwo kẹ avwanre vwonẹ, mane kẹ avwanre a dia kerẹ Sodọm, kẹ avwanre a họhọ Gomora.



^ ***mwbr16 December aruọbe 1 MWBR16.12***

w06 12/⁠1 8 ẹko. 5

Ọdjẹkoko rẹ Ọbe rẹ Aizaya—⁠I

Ẹkpahọnphiyọ rẹ Enọ rẹ Baibol:

1:8, 9—⁠Idjerhe vọ yen Ọmọtẹ ri Zayọn che vwo “chekọ kerẹ utughẹ vwẹ evun rẹ udju ri vain, kerẹ ohẹrhẹ vwẹ udju re oyaọ”? Ọnana mudiaphiyọ nẹ ọke rẹ ihwo rẹ Asiria da cha kpare ofovwin rhe, Jerusalẹm cha họhọ orere ro vwo ọchuko-o, kerẹ utughẹ ghevweghe vwẹ udju rẹ vain yẹrẹ kerẹ utughẹ rọ sa ghwọrọ phẹphẹre vwẹ udju rẹ oyaọ. Ẹkẹvuọvo, Jihova rhe vwẹ ukẹcha kẹ, ọtiọyena, ọ rha nẹrhẹ ọ dia kerẹ Sodọm vẹ Gomora-a.



^ ***mwbr16 December aruọbe 1 MWBR16.12***

(Aizaya 1:18) Mọ vwo ọke na re avwanre jẹn iroro kugbe; ọtiọye Ọrovwohwo tare: ọ da dianẹ imwemwu wẹn họhọ isene, e cha họhọ ẹton rẹ ogegede owenẹ evware kerẹ ododo e cha họhọ ukpoyibo.



^ ***mwbr16 December aruọbe 1 MWBR16.12***

w06 12/⁠1 9 ẹko. 1

Ọdjẹkoko rẹ Ọbe rẹ Aizaya—⁠I

1:18—⁠Die yen eta nana mudiaphiyọ: “Mọ vwọ ọke na re avwanre jẹn iroro kugbe”? Ọnana dia edurhie ra vwọ jẹ iroro kugbe, a me rhọnvwephiyọ obo re che ru-u. Ukperẹ ọtiọyen, owọrota na ta ota kpahen ọrhuẹrẹphiyotọ rẹ orhiẹn-abavo rẹ Oguẹdjọn rẹ ọvwata na, rọ dia Jihova kẹ ihwo rẹ Izrẹl rere ayen vwo wene, ji ru oma rayen fon.



^ ***mwbr16 December aruọbe 1 MWBR16.12***

it-2 761 ẹko. 3

Ẹrhuẹrẹkuẹgbe

Owọẹjẹ ri fori nẹ a reyọ tavwen a vẹ Ọghẹnẹ ke sa rhuẹrẹkugbe. Rọ vwọ dianẹ Ọghẹnẹ yen e gbeku womarẹ irhi rọyen ra yan nene-e na, ohworakpọ kọyen jẹ owọ rẹ ọyen vẹ Ọghẹnẹ vwọ rhuẹrẹkugbe, ọ dia Ọghẹnẹ yen rhoma jẹ owọ na-a. (Une 51:1-4) Ohworakpọ vẹ Ọghẹnẹ dia edje-e, orhiẹn-ebro rẹ Ọghẹnẹ kpahen obo ri yoma ji che se wene-e, a cha sa rhuẹrẹphiyọ yẹrẹ ruo yovwinphiyọ-ọ. (Aiz. 55:6-11; Mal. 3:6; ni Jems 1:17.) Ọtiọyena, e che se nene Ọghẹnẹ jiroro kugbe kpahen obo rọ guọnọre ra vwọ rhuẹrẹkugbe-e, yẹrẹ nọ enọ kpahọ-ọn. (Ni Job 40:1, 2, 6-8; Aiz. 40:13, 14.) Dede nẹ efanfan rẹ Baibol buebun fan Aizaya 1:18 ọtiọna, “Mọ vwọ ọke na re avwanre jẹn iroro kugbe ọtiọye ỌROVWOHWO tare” (KJ; AT; JP; RS), jẹ efanfan ro me shephiyọ, re ji me vwo ruiruo kọna: “ ‘Yarhe, asaọkiephana, rere a rhuẹrẹ eta phiyọ [“jẹ a rhuẹrẹ ẹghwọ,” Ro] rọhẹ uvwre rẹ avwanre,’ eriyin Jihova tare.” ­Ohworakpọ yen so ẹghwọ na, ọ dia Ọghẹnẹ-ẹ.—⁠Ni Izi. 18:25, 29-32.



^ ***snnw une 139 Yono Ayen, Ayen Vwo Mudia Gan***


Une 139

Yono Ayen, Ayen Vwo Mudia Gan


Danlodu:

	           Ibieta Ọvo



	           Ọbe Une





(Matiu 28:19, 20)


	             Eyono r’idibo r’Ọghẹnẹ

Vọnre v’omavwerhovwẹn.

Jihova, yen vwẹrovwot’ayen

Vw’idjerhe r’uyota na.

(EKUO)

Jihova, nyẹrhovw’avwanre

Wọ nabọ vwẹrovwot’ayen.

Vw’odẹ ri Jesu, gbe j’ayen Phikparobọ

J’ay’eje nabọ mudia gan.





	             Ọkieje nẹrhovwo vwọ k’ayen,

Ayen sa vwọ yọnregan.

Yon’ayen, ayen vwo mudia gan;

Ihwo re bruphiyọ kẹ.

(EKUO)

Jihova, nyẹrhovw’avwanre

Wọ nabọ vwẹrovwot’ayen.

Vw’odẹ ri Jesu, gbe j’ayen Phikparobọ

J’ay’eje nabọ mudia gan.





	             J’ay’eje vwẹrovwọsu’Ọghẹnẹ,

Je vwẹrovwọso Jesu.

Ayen vwo ẹmenyo v’odirin,

Vw’onẹ r’arhọ ri bẹdẹ.

(EKUO)

Jihova, nyẹrhovw’avwanre

Wọ nabọ vwẹrovwot’ayen.

Vw’odẹ ri Jesu, gbe j’ayen Phikparobọ

J’ay’eje nabọ mudia gan.









(Ji ni Luk 6:48; Iruo 5:42; Fil. 4:1.)





^ ***yc aruọbe 28-29 Timoti Guọnọ Chọn Ihwo Uko***


UYONO 13

Timoti Guọnọ Chọn Ihwo Uko



Timoti, ọyen eghene ro vwẹ omavwerhovwẹn rọvwọ chọn ihwo uko. O kpẹ asan buebun ra chọn ihwo uko. Ọnana da nẹrhẹ oma vwerhọn. Wọ guọnọ riẹn obo re sorọ?—

Oni ri Timoti vẹ oni rode rọyen yoniro kpahen Jihova



Orere ri Listra ọyen Timoti dia ghwanre. Vwo nẹ ọkiemọ rhe, ọyen oni rode rọyen Lọis vẹ oni rọyen Yunaisi vwo yono kpahen Jihova. Timoti vwọ ghwanra cha, o de ji vwo ọdavwẹ ro vwo yono ihwoefa kpahen Jihova.

Ọke rẹ Timoti ji vwọ hẹ eghene, ọyen Pọl vwọ nọ sẹ o se nene ọyen kpẹ ota-eghwoghwo vwẹ asan efa. Timoti da ta: ‘E!’ Ọ choma rovwo nene ra chọn ihwoefa uko.

Timoti nene Pọl kpẹ orere ri Masidonia ọvo re se Tẹsalonaika. Ayen vwẹ owọ yan ugbo oshesheri, je ro okọ tavwen ayen ki se te orere na. Ọke rẹ ayen vwo te oboyin, ayen da chọn ihwo buebun uko vwọ riẹn Jihova. Ẹkẹvuọvo ophu mwu ihwoevo, ayen da jiroro rẹ ayen vwo ru ayen djadja. Fikirẹ ọtiọyen na, Pọl vẹ Timoti de vrẹn nẹ etiyin kpẹ asan efa re ghwoghwo.

Emeranvwe evo vwọ wan nu, Pọl da vuẹ Timoti nẹ o rhivwin kpẹ Tẹsalonaika ra nokpẹ rẹ iniọvo na. Ọ guọnọ uduefiogbere o ki se rhivwin kpẹ orere yena ro mwoshọ na! Dede na, Timoti kpẹ oboyin keridie o vwo ọdavwẹ rẹ iniọvo na. Omamọ iyẹnrẹn ọyen ọ nẹ kẹ Pọl ro vwo rhivwin rhe. Iniọvo rehẹ Tẹsalonaika herọ ga sasasa!

Timoti vẹ Pọl wian kugbe ikpe buebun. Pọl tobọ si nẹ, Timoti yen ohwo ro me mwuwan, rẹ ọyen se ji ra vwẹ ukẹcha kẹ ikoko na. Timoti vwo ẹguọnọ ri Jihova, o ji vwo ẹguọnọ kpahen ihwo.

Wo vwo ẹguọnọ kpahen ihwo, wọ je guọnọ chọn ayen uko vwọ riẹn Jihova?— Wo de ru ọtiọyen, ku wo yeren akpọ rẹ omavwerhovwẹn kerẹ Timoti!



SE ẸKPO NANA VWẸ BAIBOL WẸN


	2 TimotI 1:5; 3:15



	Iruo 16:1-5; 17:1-10



	1 Tẹsalonaika 3:2-7



	Filipae 2:19-22









ENỌ:


	  Tivọ yen Timoti dia ghwanre?



	  Timoti vwo ẹwẹn ro vwo nene Pọl? Diesorọ?



	  Diesorọ Timoti vwo rhivwin kpẹ Tẹsalonaika?



	  Mavọ wo se vwo yeren akpọ rẹ omavwerhovwẹn kerẹ Timoti?











^ ***snnw une 154 E jẹ Avwanre Chirakon***


Une 154

E jẹ Avwanre Chirakon


Danlodu:

	  Lyrics Only



	  Lead Sheet





(Matiu 24:13)


	             E se chirakon

Ebẹnbẹn de t’avwanr’oma?

Jesu mr’aghọghọ

Rọh’obaro vw’ọke r’oja.

O mu’ẹwẹn rọy’eje,

Kpah’ive r’Ọghẹnẹ.

(EKUO)

E j’avwanre chirakon.

Ji vw’esegbuyota.

Ẹguọnọ rọyen muẹro.

E j’avwanre chirakon re t’oba.





	             Deden’avwanre

Mr’odjadja kugb’ọmiaovwẹ;

E j’a tẹnrovi

Akpọ r’ufuoma rọ cha na.

J’a fuevun ọkieje

E se vwo vw’arhọ na.

(EKUO)

E j’avwanre chirakon.

Ji vw’esegbuyota.

Ẹguọnọ rọyen muẹro.

E j’avwanre chirakon re t’oba.





	             A cha djoshọ rẹ,

Ofu ji che dj’avwanre rẹ.

J’a gi Jihova

Bẹsiẹ r’ẹdẹ rọyen vwo te.

J’avwanre chirakon.

Oba na kẹrire

(EKUO)

E j’avwanre chirakon.

Ji vw’esegbuyota.

Ẹguọnọ rọyen muẹro.

E j’avwanre chirakon re t’oba.









(Ji ni Iruo 20:19, 20; Jems 1:12; 1 Pita 4:12-14.)

















^ ***mwbr16 December aruọbe 1 MWBR16.12***

(Aizaya 9:1, 2) Ẹkẹvuọvo o gbi vwo omaemuohọ vwọ kẹ ihwo rẹ ivun miovwẹ-ẹ. Vwẹ ọke rẹ awanre jovwo ọ da vwẹ otọ ri Zebulọn kugbe Naftali vwọ jehwẹ, ẹkẹvuọvo vwẹ ukuko na ko ru irere re obo urhie na yovwi, otọ re hẹ abọ obo ri Jodan, Galili rẹ ọguagua na. 2 Ihwo re yan vwẹ evun rẹ ebri jovwo rhe mrẹ urhukpẹ rode; ihwo re dia otọ rẹ ebri hwi, ayen urhukpẹ la mu.



^ ***mwbr16 December aruọbe 1 MWBR16.12***

w11 8/⁠15 10 ẹko. 13

Ayen Hẹrhẹ Mesaya Na

13 A mraro rọyen phiyotọ nẹ Mesaya na che ghwoghwo vwẹ Galili. Vwọ kpahen “otọ ri Zebulọn kugbe Naftali . . . Galili rẹ ọguagua na,” Aizaya de si: “Ihwo re yan vwẹ evun rẹ ebri jovwo rhe mrẹ urhukpe rode; ihwo re dia otọ rẹ ebri hwi, ayen urhukpẹ la mu.” (Aiz. 9:1, 2) Jesu ton iruo rẹ aghwoghwo rọyen phiyọ vwẹ Galili, jẹ ọ dia Kepanọm, rọ dia asan rẹ ihwo buebun re dia Zebulọn kugbe Naftali da mrẹ erere vwo nẹ urhukpẹ rẹ Ota rẹ Ọghẹnẹ ro vwo mu kẹ ayen. (Mat. 4:12-16) Vwẹ Galili yen Jesu da ta ota Rotu rọyen vwẹ enu Ugbenu, sane iyinkọn rọyen, ji ru igbevwunu rẹsosuọ, etiyin ọ da je vwomaphia kẹ iyinkọn ri te omarẹ 500 ọke ra vwọ rhọvwọn nu­shi nu. (Mat. 5:1–7:27; 28:16-20; Mak 3:13, 14; Jọn 2:8-11; 1 Kọr. 15:⁠6) Ọtiọyena, o ru orugba rẹ aroẹmrẹ rẹ Aizaya ro vwo ghwoghwo vwẹ “otọ ri Zebulọn kugbe Naftali.” Vwọrẹ uyota, Jesu ji ­ghwoghwo ovuẹ rẹ Uvie na vwẹ asan efa vwevunrẹ Izrẹl.



^ ***mwbr16 December aruọbe 1 MWBR16.12***

ip-1 124-126 ẹko. 13-17

Ive rẹ Ọmọ rẹ Ovie rẹ Ufuoma

A Vwẹ Otọ na “Vwọ Jehwẹ”

13 Asaọkiephana Aizaya de djunute ọvo usun rẹ oghwọrọ rọ ma gan kparobọ rọ phia kẹ uvwiẹ rẹ Ebraham: “Ẹkẹvuọvo o gbi vwo omaemuohọ vwọ kẹ ihwo rẹ ivun miovwẹ-ẹ. Vwẹ ọke rẹ awanre jovwo ọ da vwẹ otọ ri Zebulọn kugbe Naftali vwọ jehwẹ, ẹkẹvuọvo vwẹ ukuko na ko ru irere re obo urhie na yovwi, otọ re hẹ abọ obo ri ­Jodan, Galili rẹ ọguagua na.” (Aizaya 9:⁠1) Galili ọyen ubrotọ ọvo vwẹ uvie rẹ Izrẹl rọhẹ obọrhe ọnre. Vwẹ aroẹmrẹ rẹ Aizaya, ubrotọ na hẹrobọ te “otọ ri Zebulọn kugbe Naftali” eriyin ji te “irere re obo urhie na,” rọ dia idjerhe awanre rọ wan Urhie rẹ Galili kpo Urhie rẹ Mediterranean. Vwẹ ọke rẹ Aizaya, e se ekogho nana “Galili rẹ ọguagua,” ọkiọvo, kidie nẹ ihwo buebun re dia irere na dia ihwo rẹ Izrẹ-ẹl. Idjerhe vọ yen a vwọ vwẹ otọ na “vwọ jehwẹ”? Ihwo rẹ Asiria re ga ẹdjọ phirokparobọ, ayen de mu ihwo rẹ Izrẹl kpo eviẹn, ayen da vwẹ uphẹn kẹ egedjọ ri nẹ uvwiẹ rẹ Ebraham rhe-e nẹ e dia ubrakpọ na ejobi. Ọtiọyena, uvwiẹ ihwe rẹ uvie rọhẹ obọrhe ọnre na de ghwru vwo nẹ ọbe rẹ ikuegbe!—⁠2 Ivie 17:5, 6, 18, 23, 24.

14 Juda je mrẹ okeke vwo nẹ obọ rẹ Asiria rhe. “Omaemuohọ” rẹ bẹdẹ je cha phia kẹ kirobo rọ phia kẹ uvwiẹ rẹ ihwe rẹ Zebulọn vẹ Naftali mudia kẹ? Ẹjo. Vwẹ “ukuko na,” Jihova che ku ebruphiyọ ku ubrakpọ rehẹ obohwẹre ọnre rẹ uvie rẹ Juda, tobọ te ekogho rẹ uvie rọhẹ obọrhe ọnre na suẹn jovwo. Mavọ yen o che ruo wan?

15 Ọyinkọn Matiu kpahenphiyọ onọ yena vwẹ ikuegbe rẹ ẹwẹn ọfuanfon na muro vwo si kpahen aghwoghwo rẹ Jesu vwẹ otọrakpọ na. Ro vwo djisẹ rẹ ọtonphiyọ rẹ aghwoghwo na, Matiu da ta: “O de vrẹn nẹ Nazarẹt kpo Kepanọm rọ kẹrẹ oma rẹ abadi, vwẹ ughwru ri Zẹbulọn kugbe Naftali. Rere ota na vwọ gba, ọ rẹ Aizaya mraro rọye nẹ, Otọ ri Zẹbulọn kugbe Naftali, Rọ kẹrẹ abadi vwẹ abo oboyi ri Jọdan, Kugbe Galili rẹ erhorha na, ihwo ri tidia vwẹ evun rẹ ebri ayen mrẹ urhukpẹ rode, kugbe ihwo re hẹ uhoho rẹ ughwu, Arhọ ọkpokpọ de bru ayen rhe.”—⁠Matiu 4:13-16.

16 “Ukuko na” rẹ Aizaya mraro rọyen phiyotọ na yen ọke rẹ aghwoghwo rẹ Kristi vwẹ otọrakpọ na. Galili yen Jesu ma dia ọke rọ vwọ hẹ akpọ na. Ubrakpọ rẹ Galili yen ọ da ton aghwoghwo rọyen phiyọ, ro vwo ghwoghwo nẹ “Uvie rẹ odjuvwu si kẹre re.” (Matiu 4:17) Vwevunrẹ Galili yen Jesu da ta ota Rotu rọyen vwẹ enu rẹ Ugbenu, sane iyinkọn rọyen, ji ru igbevwunu rẹsosuọ, etiyin ọ da je vwomaphia kẹ iyinkọn ri te omarẹ 500 ọke ra vwọ rhọvwọn nushi nu. (Matiu 5:1–7:27; 28:16-20; Mak 3:13, 14; Jọn 2:8-11; 1 Kọr. 15:⁠6) Idjerhe nana yen Jesu vwo ru orugba rẹ aroẹmrẹ rẹ Aizaya ro vwo bru ọghọ phiyọ “otọ ri Zebulọn kugbe Naftali.” Vwọrẹ uyota, ọ dia Galili ọvo yen Jesu de ghwoghwo-o. Kidie nẹ o ghwoghwo iyẹnrẹn esiri na vwẹ ẹkuotọ na eje, Jesu da nẹrhẹ e ji ‘bru ọghọ’ phiyọ ẹgborho Izrẹl ejobi, eriyin ji te Juda.

“Urhukpẹ Rode” Na

17 Kidie yen rha hẹ “urhukpẹ rode” vwẹ Galili rẹ Matiu djunute? Ọnana jẹ ọvo usun rẹ eta rẹ Aizaya tare vwẹ aroẹmrẹ rọyen. Aizaya siri: “Ihwo re yan vwẹ evun rẹ ebri jovwo rhe mrẹ urhukpẹ rode; ihwo re dia otọ rẹ ebri hwi, ayen urhukpẹ la mu.” (Aizaya 9:⁠2) Tavwen ẹgbukpe ujorin ẹsosuọ rẹ Inenikristi ki te, egedjọ vwẹ efian vwo rhurhu urhukpẹ rẹ uyota na muotọ re. Ilori rẹ ẹga rẹ Ju rhoma toroba ebẹnbẹn nana womarẹ uruemu rayen rẹ ayen vwo “gbe urhi rẹ Ọghẹnẹ ku.” (Matiu 15:⁠6) E shenyẹ ihwo vworo vworo na, ayen rha riẹn obo rẹ ayen ­ruẹ-ẹ, kẹ ayen nene “isun ihwo ri rhuẹro.” (Matiu 23:2-4, 16) Ọke rẹ Jesu rọ dia Mesaya na vwọ rhe, ẹro rẹ ihwo vworo vworo buebun de rhie. (Jọn 1:9, 12) Vwẹ aroẹmrẹ rẹ Aizaya, o djisẹ rẹ iruo rẹ Jesu vwẹ akpọ kugbe ebruphiyọ ro nẹ izobo rọyen rhe kerẹ “urhukpẹ rode.”—⁠Jọn 8:⁠12.



^ ***mwbr16 December aruọbe 1 MWBR16.12***

(Aizaya 9:⁠6) Kidie avwanre e vwiẹ ọmọ na kẹ, avwanre a vwẹ ọmọ na kẹ, isuesun na kẹ igabọ rọye ọ cha dia, ke se odẹ rọye Ọgba-Aghwanre, Ọghẹnẹ ro vwo ogangan, Ọsẹ ri Bẹdẹ, Ọmọ rẹ ovie rẹ Ufuoma.



^ ***mwbr16 December aruọbe 1 MWBR16.12***

w14 2/⁠15 12 ẹko. 18

Ghọghọ Fikirẹ Orọnvwe rẹ Omogodẹ Na!

18 Vwẹ Usuon rẹ Ẹgbukpe Uriorin rọyen na, Kristi je cha dia Ọsẹ vwọ kẹ ihwo efa. Vwọrẹ uyota, fikirẹ esegbuyota kpahen izobo rẹ ọtanhirhe rẹ Jesu yen cha nẹrhẹ kohwo kohwo vwo arhọ rẹ bẹdẹ vwẹ otọrakpọ na. (Jọn 3:16) Womarẹ ọyena ọyen ọ cha vwọ dia “Ọsẹ ri Bẹdẹ.”—⁠Aiz. 9:6, 7.



^ ***mwbr16 December aruọbe 1 MWBR16.12***

w07 5/⁠15 6

Ra Vwọ Mrẹ Iphiẹrophiyọ Vwẹ Akpọ rọ Vọnre vẹ Ofudjevwe

Uvi rẹ Uchivwo Vwọ kẹ Iphiẹrophiyọ

Jesu Kristi vuẹ iyinkọn rọyen: “Enẹ ovwan nẹ ẹrhovwo: Ọsẹ rẹ avwanre rọ hẹ obo odjuvwu, Jẹn avwanre vwẹ ọghọ kẹ odẹ wẹn. Jẹn uvie wẹn rhe, ru ẹguọnọ wẹn vwẹ akpọ na kirobo re ruẹ vwẹ obo odjuvwu.” (Matiu 6:9, 10) Uvie rẹ odjuvwu yena, rọ dia igomẹti rẹ Jesu de che sun na, yen Ọghẹnẹ cha reyọ vwo djephia nẹ ọyen ri muwan ro vwo sun akpọ vẹ odjuvwu.—⁠Une Rẹ Ejiro 2:7-12; Daniẹl 7:13, 14.

Buebun rẹ erọnvwọn re so oshọ kẹ avwanre vwẹ ẹdia sansan rẹ akpeyeren nonẹna ghwa oka nẹ a guọnọ ukẹcha rẹ Ọghẹnẹ. Ọ vwerhen oma ra vwọ riẹn nẹ ọke rẹ Ọghẹnẹ cha vwọ chọn avwanre uko sikẹrire! Ọghẹnẹ vwọ vwẹ Jesu Kristi vwo chidia ekete rẹ Mesaya na nure na, Jesu vwo ogangan ro vwo ru odẹ rẹ Jihova fon, ji djephia nẹ Jihova yen muwan ro vwo sun akpọ vẹ odjuvwu. (Matiu 28:18) Chekemerha, Uvie rẹ Ọghẹnẹ na che sun te otọrakpọ na, ko che si kemu kemu rọ sua imuoshọ vẹ ẹnwan kẹ avwanre no. Aizaya 9:6 djunute erọnvwọn re nẹrhẹ Jesu dia Osun ro muwan ro vwo si avwanre nẹ ẹdia rẹ oshọ rẹ avwanre hirharoku. Kerẹ udje, e se re “Ọsẹ ri Bẹdẹ,” “Ọgba-Aghwanre,” kugbe “Ọmọ rẹ ovie rẹ Ufuoma.”

Roro kpahen odẹ nana “Ọsẹ ri Bẹdẹ.” Kọyen, fikirẹ izobo rẹ ọtanhirhe rọyen na, Jesu vwo ẹgba vẹ uturhi, ji vwo owenvwe rọ vwọ kẹ ihworakpọ ri nyẹme iphiẹrophiyọ arhọ rẹ bẹdẹ vwẹ otọrakpọ na. Ọnana mudiaphiyọ nẹ ihworakpọ ri nyẹme cha vrabọ rẹ umwemwu kugbe jẹgba ra riuku rọyen vwo mie Adam. (Matiu 20:28; Rom 5:12; 6:23) Kristi je cha reyọ uturhi rẹ Ọghẹnẹ vwọ kẹ na vwọ rhọvwọn buebun rẹ ihwo ri ghwuru vwo nushi.—⁠Jọn 11:25, 26.

Ọke rẹ Jesu vwọ hẹ akpọ na, o djerephia nẹ ọyen “Ọgba-Aghwanre.” Kidie nẹ Jesu vwo erianriẹn rẹ Ota rẹ Ọghẹnẹ, ji vwo ẹruọ rẹ ohworakpọ vwẹ idjerhe rẹ oghẹresan na, kọ sa riẹn obo ra rhuẹrẹ ebẹnbẹn re vwomaphia kẹdẹ kẹdẹ phiyọ. Rhavwẹn ọke a vwọ reyọ vwo mu ovie vwẹ odjuvwu, Kristi ji djephia nẹ ọyen “Ọgba-Aghwanre” rọ vwọ dia ohwo rẹ Jihova wan oma rọyen ta ota kẹ ihworakpọ. Uchebro rẹ Jesu eje ra niyẹnrẹn rayen vwevunrẹ Baibol na vọnre vẹ aghwanre. Wọ da sa riẹn ọnana, ji vwo esegbuyota kpahọn, ọ cha nẹrhẹ wọ vrabọ rẹ erọnvwọn buebun re so oshọ kẹ avwanre nonẹna.

Aizaya 9:6 ji se Jesu “Ọmọ rẹ Ovie rẹ Ufuoma.” Vwẹ ẹdia yena, Kristi cha vwẹ ẹgba rọyen vwo ru emu ejobi phiyọ abavo. Vwẹ idjerhe vọ? Ọyen ihworakpọ ejobi cha vwọ dia otọ rẹ usuon rẹ ufuoma ọvuọvo, Usuon rẹ Mesaya na.—⁠Daniẹl 2:⁠44.

Vwẹ otọ rẹ usuon rẹ Uvie na, ufuoma cha dia otọrakpọ na eje bẹdẹ. Diesorọ ọnana vwo mu wẹ ẹro? Aizaya 11:9 ta oboresorọ, ọ da ta: “Ayen [iriuku rẹ Uvie na] cha wan ohwohwo oma-a vwẹ ugbenu ọfuanfon mẹ-ẹ; kidie akpọ na cha vọn vẹ erianriẹn rẹ Ọrovwohwo kirobo rẹ ame vọn urhie na.” Ukuotọ rọyen, ihworakpọ eje ki che vwo erianriẹn ọgbagba rẹ Ọghẹnẹ, ji nyẹme rọyen. Iphiẹrophiyọ yena nẹrhẹ oma vwerhen owẹ? Ọ da dia ọtiọyen, gba davwẹn­gba wo vwo vwo “erianriẹn rẹ Jihova.”

Wọ sa vwẹ oma wẹn kpahotọ wọ vwọ fuẹrẹn oborẹ Baibol na yonori kpahen obo re phia asaọkiephana kugbe ive rẹ Ọghẹnẹ kpahen obaro na. Uyono tiọyena se ru esegbuyota wẹn gan, je nẹrhẹ erianriẹn wẹn kpahen Ọghẹnẹ rọ sa kẹ wẹ arhọ na bunphiyọ. Ọtiọyena, avwanre jiriro kẹ wẹ nẹ wo rhiabọreyọ uyono rẹ Baibol rẹ ọphẹ rẹ Iseri rẹ Jihova vwo muẹ kẹ ihwo vwẹ ekogho wẹn. Ọnana idjerhe ọvo wọ sa vwọ vrabọ rẹ oshọ, ji vwo uvi rẹ iphiẹrophiyọ vwẹ akpọ nana rọ yanghan ku na.



^ ***mwbr16 December aruọbe 1 MWBR16.12***

(Aizaya 9:⁠7) Obuebu rẹ isuesun rọye vẹ ufuoma rọye se vwo oba-a vwẹ enu rẹ ekete ri Devid, kugbe enu rẹ uvie rọye, rọ tọn phihọ, rọ yọnrọn vwẹ ọsoso vẹ ọvwata nẹ ọke nana yanran rhirhi bẹdẹ. Oruru rẹ Ọrovwohwo rẹ otuofovwi na yi ri ru ọna.



^ ***mwbr16 December aruọbe 1 MWBR16.12***

ip-1 132 ẹko. 28-29

Ive rẹ Ọmọ rẹ Ovie rẹ Ufuoma

28 Ọke rẹ Ọghẹnẹ de te, Kristi che ruo rere ufuoma dia vwẹ akpọneje bẹdẹ. (Iruo Rẹ Iyinkọn Na 1:⁠7) “Obuebu rẹ isuesun rọye vẹ ufuoma rọye se vwo oba-a vwẹ enu rẹ ekete ri Devid, kugbe enu rẹ uvie rọye, rọ tọn phihọ, rọ yọnrọn vwẹ ọsoso vẹ ọvwata nẹ ọke nana yanran rhirhi bẹdẹ.” (Aizaya 9:7a) Kerẹ Ọmọ rẹ Ovie rẹ Ufuoma, Jesu cha vwẹ ogangan rọyen shenyẹ ihwo-o. Ọ cha vwẹ ogangan rọyen vwọ reyọ egbomọphẹ rayen mie aye-en. Ukperẹ ọtiọyen, kemu kemu ro che ru, o che ruo “vwẹ ọsoso vẹ ọvwata.” Mavọ yen ewene na vwerhen oma te!

29 Fikirẹ oborẹ odẹ rẹ aroẹmrẹ rẹ Jesu mudiaphiyọ, idjerhe rẹ Aizaya vwo ku ẹbẹre rẹ aroẹmrẹ nana phiyotọ vwerhen oma. O de si: “Oruru rẹ Ọrovwohwo rẹ otuofovwi na yi ri ru ọna.” (Aizaya 9:7b) E, Jihova wian vẹ oruru. Kemu kemu ro ruẹ nẹ ẹwẹn rọyen cha. Avwanre se vwo imuẹro nẹ o che ru kemu kemu ro veri. Siẹrẹ ohwo da guọnọ riavwerhen rẹ ufuoma rẹ bẹdẹ bẹdẹ, e jẹ ohwo na ẹga Jihova vẹ ẹwẹn rọyen eje. Kerẹ Jihova Ọghẹnẹ vẹ Jesu rọ dia Ọmọ rẹ Ovie rẹ Ufuoma na, e jẹ idibo rẹ Ọghẹnẹ eje “vwo oruru kẹ iruo esiri.”—⁠Taitọs 2:⁠14.



^ ***mwbr16 December aruọbe 1 MWBR16.12***

(Aizaya 7:3, 4) Ọrovwohwo da ta kẹ Aizaya, Yanran ra vwa Ehaz, wẹn kugbe Shejashub rẹ ọmọ wẹn, vwẹ obo oba rẹ ugbogbo rẹ ame rẹ ẹtẹrhe rẹ hẹ obenu rẹ idjerhe rode rọ wan kpẹ asan ra da fọrhọ emwa, 4 re wọ ta kẹ, Kẹnẹ oma, wo hwe oma mu wọ djẹ oshọ-ọ, wo je udu bru uwe fiki rẹ uchuku rẹ utuerhanre ivẹ nana-a fiki rẹ ophu ọtuatua rẹ Rezin kugbe Siria kugbe ọmọ ri Remeliah.



^ ***mwbr16 December aruọbe 1 MWBR16.12***

w06 12/⁠1 9 ẹko. 4

Ọdjẹkoko rẹ Ọbe rẹ Aizaya—⁠I

7:3, 4—⁠Diesorọ Jihova vwọ vwẹ uphẹn rẹ usivwin kẹ Ovie Ehaz rọ dia orumwemwu? Ivie rẹ Siria vẹ Izrẹl jẹ iroro ayen vwo si Ovie Ehaz rẹ Juda nẹ usuon rere ayen vwẹ ọmọ rẹ Tabeel mu ovie, rọ dia ohwo ro nẹ uvwiẹ rẹ Devid rhe-e. Ọ da dianẹ iroroẹjẹ rayen na wianre jovwo, manẹ o re gbowọphiyọ ọrhuẹrẹphiyotọ rẹ ọphọ rẹ Uvie rẹ Ọghẹnẹ re re vẹ Devid. Jihova reyọ uphẹn rẹ usivwin vwọ kẹ Ehaz rere ọ vwọ sẹro rẹ uvwiẹ rẹ “Ọmọ rẹ ovie rẹ Ufuoma” re veri na che nurhe.—⁠Aizaya 9:⁠6.



^ ***mwbr16 December aruọbe 1 MWBR16.12***

(Aizaya 8:1-4) Etiyin Ọrovwohwo da ta kẹ vwẹ nẹ, reyọ ophapha rode re wo si phihọ rẹ ihwo ejobi se vughe, ophapha rẹ Mahashalal-hashbaz. 2 Me da reyọ omamọ rẹ iseri, Yuraya rẹ orherẹn kugbe Zekaraya, rẹ ọmọ ri Jebirikaya, ri se iseri kẹ vwẹ. 3 Mi de bru ọmraro rẹ aye na ra, ọ da mrevun o de vwiẹ ọmọshare. Etiyin Ọrovwohwo da ta kẹ vwẹ, Se odẹ rọye Mahashalal-hashbaz; 4 kidie tavwe rẹ ọmọ na kẹ riẹn obo re se Ọsẹ mẹ eyẹ Oni mẹ, efe ri Damaskọs vẹ eyere ri Sameria ejobi ka cha kua ayen yanran vwo rhe ovie rẹ ­Asiria.



^ ***mwbr16 December aruọbe 1 MWBR16.12***

it-1 1219

Aizaya

Uvwre rẹ ọke rẹ Aizaya vwọ ga kerẹ ọmraro vwẹ Juda, uvie na hẹ ẹdia rẹ imuoshọ ma rho vwẹ ẹdẹ rẹ Ovie Ehaz. Ọke yena vọnre vẹ ẹvwọsuọ vwo nẹ obọ rẹ emọ rẹ ivie kugbe ihwo na, ọtiọyena, vwẹ ẹro rẹ Jihova ẹgborho na muọga vwẹ ubiudu kugbe uyovwin. E se ivie na “isun ri Sodọm,” e de rhe se ihwo na “ihwo ri Gomora.” (Aiz. 1:2-10) A vuẹ Aizaya phiyotọ jovwo nẹ ayen che nyẹme-e. Jihova tare nẹ ẹdia rayen na cha dia ọtiọyen bẹsiẹ a vwọ ghwọrọ ẹgborho na, nẹ “ẹkihwe” kugbe “ubi ọfuanfon” na yen che chekọ kerẹ uchuku rẹ urhe rode. Aroẹmrẹ rẹ Aizaya na vwẹ uchebro kugbe ọbọgan vwọ kẹ imihwo yena, dede nẹ ihwo rẹ ẹgborho ri chekọ rhọnvwe kerhọ-ọ.—⁠Aiz. 6:1-13.

Dede nẹ Juda yen Aizaya ma mraro kpahen, ọ je mraro kpahen Izrẹl kugbe ẹkuotọ re riarie ayen phiyọ, kidie ayen ji vwobọ vwẹ obo re phiare vwẹ ikuegbe rẹ Juda. Aizaya gare kerẹ ọmraro ikpe buebun, ọ tonphiyọ nẹ omarẹ 778 B.C.E., ọke rẹ Ovie Uzaya vwo ghwu, yẹrẹ tavwen o ki ghwu, re te omarẹ ẹgbukpe 14 rẹ usuon rẹ Hezikaya (732 B.C.E.).—⁠Aiz. 36:1, 2; 37:37, 38.

Orua rẹ Aizaya. Aizaya rọvwọnre. E se aye rọyen “ọmraro rẹ aye” (Aiz. 8:⁠3), ro djerephia nẹ ọkiọvo, ẹdia rọyen vrẹ aye rẹ ọmraro. Vwọrẹ imuẹro, kerẹ Dẹbora vwẹ ọke rẹ Iguẹdjọ na kugbe Hulda vwẹ ọke rẹ usuon rẹ Josaya, Jihova kẹ rẹ iruo rọ vwọ mraro.—⁠Iguẹ. 4:4; 2 Ivie 22:14.

Baibol na se edẹ rẹ emọ rẹ Aizaya ivẹ ra vwọ kẹ kerẹ “eka vẹ [igbunu]” vwẹ Izrẹl. (Aiz. 8:18) Ọke rẹ Ehaz vwo suẹn kerẹ ovie, Shejashub ghwanre te ohwo ro se nene ọsẹ rọyen Aizaya ọke rọ vwọ vwẹ ovuẹ rhe ovie na. Odẹ na Shejashub mudiaphiyọ “Uchokotọ (Ihwo ri Chekọ) na Che Rhivwin.” Odẹ na ọ rẹ aroẹmrẹ kidie kirobo ro muẹro nẹ e mu odẹ yena kẹ ọmọ re Aizaya na, ọtiọyen e che phi uvie rẹ Juda kparobọ, imihwo ri cheko ki che rhivwin siẹrẹ ayen da dia otọ rẹ eviẹn ọkievo da wan nu. (Aiz. 7:3; 10:20-23) Uchokotọ na rhivwin vwẹ ukpe rẹ 537 B.C.E. ọke rẹ Sairọs rọ dia ohwo rẹ Pẹsha vwọ reyọ iji vwọ phia nẹ e siobọnu ihwo rẹ Izrẹl vwo nẹ Babilọn ẹgbukpe 70 vwọ wan nu.—⁠2 Ikun 36:22, 23; Ẹzra 1:1; 2:1, 2.

E mu odẹ kẹ ọmọshare ọfa re vwiẹ kẹ Aizaya tavwen a ke mrẹ evun rọyen, e si odẹ na phiyọ ukuta, iseri ra vwẹroso da je ghwobọphiyọ. Vwọrẹ uyota, e si ota na nu re te ọke re vwo vwiẹ ọmọ na, rẹ iseri na cha vwọ vwomaphia rẹ ayen vwo soseri kpahọn nẹ a mraro rẹ uvwiẹ na phiyotọ, ro djerephia nẹ ota na ota rẹ aroẹmrẹ. Odẹ rẹ Ọghẹnẹ tanẹ e mu kẹ ọmọ na yen Mahashalal-hashbaz ro mudiaphiyọ “Jọphẹre, Gborho Ekuakua! O Brokpakpa Gborho Ekuakua; yẹrẹ, Re Vwo Brokpakpa Gborho Ekuakua, O Brokpakpa Gborho Ekuakua.” A tarọ nẹ bẹsiẹ ọmọ na ke riẹn obo re se “Ọsẹ mẹ!” vẹ “Oni mẹ!” oshọ rẹ Siria kugbe uvwiẹ ihwe rẹ uvie rọhẹ obọrhe rẹ ọnre na djẹ mu Juda che no.—⁠Aiz. 8:1-4.  

Aroẹmrẹ na djerephia nẹ e che sivwin Juda kẹrẹkpẹ; usivwin ghene rhe ọke rẹ ihwo rẹ Asiria vwo gbowọphiyọ ofovwin rẹ Ovie Rezin rẹ Siria kugbe Ovie Pẹkah rẹ Izrẹl guọnọ kpara kpo Juda. Ihwo rẹ Asiria phi Damaskọs kparobọ, ukuko na vwẹ 740 B.C.E., ayen da ghwọrọ uvie rẹ Izrẹl, ro ghini ru orugba rẹ otọ rẹ odẹ rẹ ọmọ na. (2 Ivie 16:5-9; 17:1-6) Ẹkẹvuọvo, ukperẹ Ovie Ehaz vwọ vwẹroso Jihova, ọ da davwẹngba rọ vwọ jẹ udi kẹ ovie rẹ Asiria rere ọ sa vwọ mrẹ usivwin vwo nẹ obọ rẹ Siria vẹ Izrẹl. Fikirẹ ọnana, Jihova da vwẹ uphẹn kẹ ihwo rẹ Asiria nẹ ayen dia ukọ kẹ ihwo rẹ Juda, ayen da ro evunrẹ orere na re te Jerusalẹm kirobo rẹ Aizaya mraro rọyen.—⁠Aiz. 7:17-20.

Abọ buebun, Aizaya ta ota kpahen “eka” rẹ Jihova cha vwọphia, evo usun rayen yen emeshare rọyen ivẹ, ọfa ke rha hẹ Aizaya komobọ. Jihova vuẹrẹ nẹ ọ banphiyọ yan vẹ awọ diodi ẹgbukpe erha kerẹ oka fikirẹ obo re cha phia kẹ Ijipt vẹ Ẹtopia, rọ dia odjephia nẹ ovie rẹ Asiria che mu ẹkuotọ ivẹ na kpo eviẹn.—⁠Aiz. 20:1-6; ni Aiz. 7:11, 14; 19:20; 37:30; 38:7, 22; 55:13; 66:⁠19.

Aroẹmrẹ ro Shekpahen Ihwo re mu Kpo Eviẹn vẹ Esiobonẹ Rayen. Aizaya ji vwo uphẹn rọ vwọ mraro nẹ ọ dia Asiria yen che si ivie rẹ Juda nẹ usuon, ji ghwọrọ Jerusalẹmu-u, ẹkẹvuọvo ihwo rẹ Babilọn yen che ruo. (Aiz. 39:6, 7) Ọke rẹ ihwo rẹ Asiria vwọ ro Juda re “te ohọre,” Aizaya da reyọ ovuẹ rẹ uchebro vwo rhe Ovie Hezikaya nẹ ituofovwin rẹ Asiria cha sa ro orere na-a. (Aiz. 8:7, 8) Jihova ru ota rọyen gba ro vwo ji amakashe ọvo nẹ ọ ghwọrọ isodje rẹ Asiria ri bun te 185,000, ro vwo sivwin Jerusalẹm.—⁠2 Ikun 32:⁠21.

Orọnvwọn ọvo rọ kẹ Aizaya aghọghọ rọ ma rho yen uphẹn rẹ Jihova vwọ kẹ rọ vwọ ta ota kpahen, ji si aroẹmrẹ buebun ri shekpahen ẹrhomabọn rẹ orere rọyen Jerusalẹm ro vwo ẹguọnọ kpahen mamọ na phiyotọ. Dede nẹ Jihova cha vwẹ uphẹn kẹ ihwo na nẹ ayen kpo eviẹn vwẹ Babilọn fikirẹ uyovwin ọgangan vẹ ẹvwọsuọ rayen, vwẹ obaro obọ, Ọghẹnẹ cha vwẹ Babilọn vwo guẹdjọ kidie o vwo ẹwẹn rẹ eghrẹn kpahen ihwo rọyen, o ji vwo ẹwẹn rọ vwọ vwẹ ayen ru eviẹn bẹdẹ. Aroẹmrẹ rẹ Aizaya buebun shekpahen ẹdjọ-eguon rẹ Jihova kpahen Babilọn kugbe oghwọrọ rẹ bẹdẹ ro che te oma.—⁠Aiz. 45:1, 2; uyovwin 13, 14, 46-48.



^ ***lv aruọbe 34 Vwo Ẹguọnọ rẹ Ihwo Ọghẹnẹ Vwo Ẹguọnọ Kpahen***


18. (a) Die yen avwanre se ru vwo toroba ufuoma rẹ ukoko na? (b) Ebruba vọ yen no cha ra vwọ reyọ vwo ghovwo siẹrẹ a da mrẹ oboresorọ re vwo ru ọtiọyen?

18 Ẹguọnọ rẹ iniọvo rẹ avwanre cha nẹrhẹ e toroba ufuoma rẹ ukoko na. Jihova rhẹro ogbagba mie ihwo ri vwo ẹguọnọ rọye-en, ọtiọyena avwanre je rhẹro rẹ ogbagba mie iniọvo rẹ avwanre-e. Ẹguọnọ nẹrhẹ avwanre kpare iroro vrẹ echobọ rẹ iniọvo avwanre, je nẹrhẹ avwanre karophiyọ nẹ avwanre eje gbare-e, avwanre ji ruẹ chọ. (Isẹ 17:9; 1 Pita 4:8) Ẹguọnọ nẹrhẹ avwanre vwo “ghovwo ohwohwo nẹ otọ rẹ evun” cha. (Kọlose 3:13) Ọ ghwa lọhọ ra vwọ vwẹ uchebro nana vwo ruiruo-o. Siẹrẹ avwanre da nẹrhẹ ivunmiovwe vẹ ophu mu avwanre rọ, ọnana sa so eghrẹn, re vwo roro nẹ avwanre vwẹ oja ria ohwo ro gbe avwanre ku na womarẹ eghrẹn na. Vwọrẹ uyota, eghrẹn ẹjẹ wan avwanre oma. Ra vwọ reyọ vwo ghovwo siẹrẹ o de fo nẹ e ru ọtiọyen ghwa ebruba cha. (Luk 17:3, 4) Ọ kẹ avwanre ufuoma rẹ ubiudu vẹ ọ rẹ ẹwẹn, ọ nẹrhẹ ufuoma dia ukoko na, ọ rọ ma rho, ọ sẹro rẹ oyerinkugbe avwanre vẹ ọ rẹ Jihova.—Matiu 6:14, 15; Rom 14:19.





^ ***yc aruọbe 30-31 Uvie Ro Che Sun Akpọneje***


UYONO 14

Uvie Ro Che Sun Akpọneje



Wọ riẹn uvie ra tota kpahan na?—E, Uvie rẹ Ọghẹnẹ, ọyen che ru akpọ na phiyẹ paradaisi. Wọ guọnọ yono kpahen Uvie nana?—

Kuvie kuvie vwo ovie ro suon. Ovie na yin suẹn ihwo rẹ ẹkuotọ na. Wọ riẹn ohwo rọ cha dia ovie rẹ Uvie Ọghẹnẹ?— Jesu Kristi. Ọ diẹ obodjuvwu. O rhe che kri-i, ko che sun ihwo ejobi re diẹ akpọ na! Wo rori nẹ oma cha vwerhen avwanre siẹrẹ Jesu da dia ovie rẹ akpọ na?—

Die wọ guọnọ mrẹ vwẹ Paradaisi?



Oma cha vwerhen avwanre mamọ! Vwevunrẹ Paradaisi, ohọnre vẹ ofovwin rha cha dia-a. Ihwo ejobi che vwo ẹguọnọ rẹ ohwohwo. Ega vẹ ughwu rha cha dia-a. Irhuẹro cha mrorẹ, idin che nyẹme, ikpono che vrẹn yan, ayen cha djonẹ ji pho kraikrai. Emu cha vọn asan-eje. Eranvwe vẹ ihworakpọ cha dia kugbe. Irivwin che vrẹnushi. Ihwo buebun rẹ avwanre yono kpahen vwevunrẹ ibroshọ nana kerẹ Rebeka, Rehab, Devid kugbe Ilaija ji che vrẹnushi! Wọ guọnọ mrẹ ayen vwẹ ọke rẹ ayen de vrẹnushi?—

Jihova vwo ẹguọnọ kpahen owẹ, ọ je guọnọ nẹ oma vwerhen owẹ. Siẹrẹ wo de yono kpahen Jihova, je yọnrọn irhi rọyen, ku wọ dia bẹdẹ bẹdẹ vwevunrẹ paradaisi! Ọyena je we?—



SE ẸKPO NANA VWẸ BAIBOL WẸN


	Aizaya 2:4; 11:6-9; 25:8; 33:24; 35:5, 6



	Jọn 5:28, 29; 17:3









ENỌ:


	  Ono yen cha dia Ovie rẹ Uvie Ọghẹnẹ?



	  Amono yin Jesu che sun?



	  Mavọ yen akpọ na cha dia vwẹ ọke rẹ Jesu de suẹn?



	  Die yen ofori nẹ wo ru siẹrẹ wọ da guọnọ dia bẹdẹ bẹdẹ vwẹ Paradaisi na?











^ ***snnw une 150 Vwẹ Ukẹcha Phia***


Une 150

Vwẹ Ukẹcha Phia


Danlodu:

	  Ibieta Ọvo



	  Ọbe Une





(Matiu 9:37, 38)


	             Jihova riẹn ọdavwẹ wẹn

Obo re cha kẹ w’aghọghọ.

O dj’idjerhe buebun k’ohwo,

Ra sa vwọ ga ọkeneje.

(EKUO)

Davwẹngba w’ejobi,

vwọ ki Jihova.

A da guọn’ukẹcha, vwomaphia,

ruiruo r’ẹguọnọ.





	             Iruo herọ vw’ẹkuot’eje.

Kp’asan ra da guọn’ukẹcha.

Ọna djephia n’e vw’ẹguọnọ,

N’a guọnọ vw’ukẹcha k’ihwo.

(EKUO)

Davwẹngba w’ejobi,

vwọ ki Jihova.

A da guọn’ukẹcha, vwomaphia,

ruiruo r’ẹguọnọ.





	             Vw’asan wọ dia, vw’ukoko wẹn,

Ruiru’ebabọn, vw’ena kpokpọ.

Yon’ejajẹ r’ihwo’efa jẹ

Ke se ghwoghwo vwọ k’ihwo’eje.

(EKUO)

Davwẹngba w’ejobi,

vwọ ki Jihova.

A da guọn’ukẹcha, vwomaphia,

ruiruo r’ẹguọnọ.









(Ji ni Jọn 4:35; Iruo 2:8; Rom 10:14.)














^ ***w16 March aruọbe 23-25 Jihova Vwẹ Odjekẹ Vwọ Kẹ Ihwo Rọyen Vwẹ Idjerhe rẹ Arhọ Na***


Jihova Vwẹ Odjekẹ Vwọ Kẹ Ihwo Rọyen Vwẹ Idjerhe rẹ Arhọ Na


“Ọnana hẹ idjerhe na, yan nene.”—AIZAYA 30:21.

UNE: 65, 48

DIE YEN ẸKPAHỌNPHIYỌ WẸN?


	Odjekẹ vọ yen Jihova vwọphia vwẹ ọke rẹ Noa vẹ Mosis?



	Odjekẹ kpokpọ vọ yen Ọghẹnẹ vwọ kẹ Inenikristi?



	Mavọ yen e se vwo djephia nẹ avwanre vwẹroso odjekẹ rẹ Ọghẹnẹ?










1, 2. (a) Orhọ-esio vọ yen sivwin arhọ rẹ ihwo buebun re? (Ni uhoho rẹsosuọ na.) (b) Odjekẹ vọ yen ihwo rẹ Ọghẹnẹ vwori, ro se sivwin arhọ rayen?

“MUDIA, NI, KERHỌ.” Ọ vrẹ ẹgbukpe 100 re yen e si eta nana phiyọ ophapha vwẹ asan ra da shariẹ idjerhe rẹ itreni vrẹ, vwẹ America. Diesorọ? Rere itreni vwo jẹ imoto re shariẹ idjerhe na ẹ djẹ ruọ. Ra vwọ nabọ kerhọ rẹ orhọ-esio nana sivwin arhọ rẹ ihwo buebun re.

2 Jihova kẹ avwanre orhọ-esio ri tobọ yovwin vrẹ ọnana. Ọ vwẹ odjekẹ kẹ ihwo rọyen rere ayen se vwo vwo arhọ ri bẹdẹ je kẹnoma kẹ imuoshọ. Jihova pha kerẹ osuigegede ro vwo ẹguọnọ, ro sun igodẹ rọyen, je vwẹ orhọ-esio kẹ ayen rere ayen sa vwọ vrabọ rẹ okpetu.—Se Aizaya 30:20, 21.

JIHOVA VWẸ ODJEKẸ VWỌ KẸ IHWO RỌYEN ỌKIEJE

 3. Mavọ yen ihworakpọ eje rhi vwo hirharoku ughwu?

3 Nẹ awanre rhe yen Jihova vwọ reyọ odjekẹ vẹ ọkpọvi vwọ kẹ ihwo rọyen. Kerẹ udje, vwẹ ogba rẹ Idẹn Jihova vwẹ odjekẹ vwọphia phephẹn, rọ sa kẹ ihworakpọ omavwerhovwẹn vẹ arhọ ri bẹdẹ. (Jẹnẹsis 2:15-17) Ẹkẹvuọvo, Adam vẹ Ivi sen odjekẹ ro nẹ obọ rẹ Ọsẹ rayen na rhe. Ivi kerhọ rẹ odjekẹ ro nẹ obọ rẹ ọrọdekọ rhe, Adam da rha kerhọ rẹ aye rọyen. Kẹ die yen nẹ obuko rọyen rhe? Ayen da rioja, ji ghwu ababọ rẹ iphiẹrophiyọ. Vwọba, ihworakpọ eje ki hirharoku ughwu fikirẹ jẹ ẹmenyo rayen.

 4. (a) Diesorọ a vwọ guọnọ iji efa ọke rẹ Oghwe na vwọ wan nu? (b) Mavọ yen ẹdia kpokpọ na nẹrhẹ a riẹn iroro rẹ Ọghẹnẹ?

4 Ọghẹnẹ vwẹ odjekẹ vwọ kẹ Noa, o vwo sivwin arhọ rẹ ihwo. Oghwe na vwọ wan nu, Jihova da vwẹ iji kẹ ihworakpọ nẹ ayen ria yẹrẹ da ọbara-a. Diesorọ? Kidie enẹna, Jihova vwẹ uphẹn kẹ ihworakpọ nẹ e re eranvwe. Fikirẹ ẹdia kpokpọ nana, ayen je guọnọ iji kpokpọ ro sun ayen: “Wọ ria uvwo vẹ arhọ rọye-e, kọye ọbara rọye.” (Jẹnẹsis 9:1-4) Iji nana nẹrhẹ avwanre riẹn iroro rẹ Ọghẹnẹ kpahen arhọ, rọ dia ọrọyen na. Ọyehẹ Ọmemama na, ohwo rọ kẹ avwanre arhọ, ọtiọyena, ọyen fo ohwo rọ kẹ avwanre iji ro shekpahen arhọ. Kerẹ udje, ọ tare nẹ avwanre hwe ohwo-o. Ọghẹnẹ vwẹ ẹro ọghanghanre vwo ni arhọ vẹ ọbara, ọ je cha vwẹ oja re ohwo ro niro ghanghanre-e.—Jẹnẹsis 9:5, 6.

 5. Die yen a cha fuẹrẹn asaọkiephana, kẹ diesorọ?

5 Ọke rẹ Noa vwọ wan nu, Ọghẹnẹ ji sun ihwo rọyen. Vwẹ uyono nana, avwanre cha mrẹ udje evo rẹ obo ro sun ayen wan. Ọnana cha nẹrhẹ orhiẹn-ebro rẹ avwanre ganphiyọ re vwo nene odjekẹ rẹ Jihova rhirin ra ro akpọ kpokpọ na.

ẸKUOTỌ KPOKPỌ, IJI KPOKPỌ

 6. Diesorọ o vwo fo nẹ ihwo rẹ Ọghẹnẹ kerhọ rẹ irhi ra vwọ kẹ ayen womarẹ Mosis, kẹ uruemu vọ yen ofori nẹ emọ rẹ Izrẹl vwo?

6 Vwẹ ọke rẹ Mosis, Jihova kẹ ihwo rọyen iji ri shekpahen ẹga vẹ uruemu rayen. Diesorọ? Kidie ẹdia nana fẹnẹre. Vwẹ omarẹ ẹgbukpe ujorin ivẹ, emọ rẹ Izrẹl hẹ ẹdia rẹ eviẹn vwẹ Ijipt, asan rẹ ihwo da ga esẹ-emọ vẹ ema, ji ruẹ erọnvwọn buebun ri miovwo Ọghẹnẹ ivun. Ọtiọyena, ayen guọnọ irhi kpokpọ ọke rẹ ayen vwo vrẹn nẹ Ijipt nu. Kerẹ ẹgborho, ayen ki che nene Urhi rẹ Jihova. Ẹbe evo tare nẹ ubiota rẹ Hibru ra fan kpo “urhi” na churobọ si ubiota ro mudiaphiyọ “ọkpọvi, odjekẹ, uchebro.” Urhi na sẹro rẹ ihwo rẹ Izrẹl vwo nẹ ọfanrhiẹn vẹ ẹga rẹ efian rẹ ẹkuotọ efa re riariẹ ayen phiyọ ruẹ. Ayen da kerhọ rẹ Ọghẹnẹ, kẹ ayen mrẹ ebruba rọyen. Ayen da rha siọn, kẹ ayen rioja dẹn.—Se Urhi Rivẹ 28:1, 2, 15.

 7. (a) Djekpahen oboresorọ Jihova vwọ vwẹ odjekẹ kẹ ihwo rọyen. (b) Idjerhe vọ yen Urhi na vwọ dia ọsẹro vwọ kẹ ihwo rẹ Izrẹl?

7 Emọ rẹ Izrẹl na guọnọ odjekẹ kpokpọ fikirẹ orọnvwọn ọfa. Urhi na muegbe rayen vwọ kẹ orọnvwọn ọghanghanre ọvo ro churobọ si ọhọre rẹ Jihova, ọyen ẹcha rẹ Mesaya na, Jesu Kristi. Urhi na vwẹ ẹkarophiyọ kẹ ihwo rẹ Izrẹl na nẹ ayen gbare-e. Ọ je chọn ayen uko vwọ riẹn nẹ ayen guọnọ ọtanhirhe na, rọ dia izobo ọgbagba ro che si imwemwu rayen no kare kare. (Galesha 3:19; Hibru 10:1-10) Urhi na je sẹro rẹ urhiẹ rẹ orua rẹ Mesaya na, ọ je chọn ihwo rẹ Izrẹl uko vwo vughe Mesaya na ọke rọ vwọ rhe. Vwọrẹ uyota, Urhi na pha kerẹ osun rẹ ọmọke krẹn, yẹrẹ “ọsẹro,” bẹsiẹ Kristi na ke rhe.—Galesha 3:23, 24.

 8. Diesorọ a vwọ reyọ obo re mu Urhi rẹ Mosis na kpahen vwọba akpọ yerin?

8 Kerẹ Inenikristi, avwanre sa je mrẹ erere vwo nẹ odjekẹ rẹ Jihova rọhẹ Urhi na. Vwẹ idjerhe vọ? Avwanre se mudia, nabọ roro kpahen obo re mu Urhi na kpahen. Dedevwo nẹ avwanre hẹ otọ rẹ irhi yena-a, a sa je reyọ buebun rayen vwo ruiruo vwẹ akpeyeren avwanre kugbe ẹga ra vwọ kẹ Jihova. O phi ayen phiyọ Baibol na e sa vwọ kẹ avwanre aghwanre, e sa vwọ kpọ avwanre vi, ji dje ọdavwaro phia kidie Jesu yono avwanre orọnvwọn rọ rho vrẹ Urhi na. Kerhọ kẹ oborẹ Jesu tare: “Ovwan nyori re vwo ji urhi nẹ, Wo gbe igberadja-a: ẹkẹvuọvo me ta kẹ wẹ nẹ, kohwo kohwo ro ni aye rẹ ohwo ọfa opharo ro de je, yẹ o duro vwẹ udu rọye nure.” Ọtiọyena, ofori nẹ a kẹnoma kẹ ọfanrhiẹn, o ji fo nẹ a sen iroro vẹ urhurusivwe rẹ ọfanrhiẹn.—Matiu 5:27, 28.

 9. Ẹdia kpokpọ vọ yen nẹrhẹ Ọghẹnẹ vwẹ irhi kpokpọ vwọphia?

9 Jesu vwọ rhe kerẹ Mesaya na nu, Jihova da vwẹ irhi kpokpọ phia vẹ erọnvwọn efa ri shekpahen ọhọre rọyen. Diesorọ? Vwẹ ukpe rẹ 33, Jihova sen ẹkuotọ rẹ Izrẹl, ọ da jẹ ukoko rẹ Inenikristi nẹ e dia ihwo rọyen. Ẹdia rẹ ihwo rẹ Ọghẹnẹ rhe wene re.

ODJEKẸ VWỌ KẸ IZRẸL RẸ ẸWẸN

10. Diesorọ a vwọ vwẹ irhi kpokpọ vwọ kẹ ukoko rẹ Inenikristi, kẹ idjerhe vọ yen e vwọ fẹnẹ e ra vwọ kẹ emọ rẹ Izrẹl?

10 Jihova vwẹ Urhi rẹ Mosis na vwọ kẹ ihwo rẹ Izrẹl, o vwo yono ayen oborẹ ayen ga ji yeren akpọ wan. Vwo nẹ ọtonphiyọ rẹ ẹgbukpe ujorin ẹsosuọ, ọ rha dia ẹkuotọ ọvuọvo yen ihwo rẹ Ọghẹnẹ nurhe-e, ẹkẹvuọvo ayen nẹ ẹkuotọ sansan rhe, e de se ayen Izrẹl rẹ ẹwẹn. Ayen da rhe dia ukoko rẹ Inenikristi rehẹ otọ rẹ ọphọ kpokpọ na. Jihova kẹ ayen odjekẹ kpokpọ yẹrẹ e ra nabọ djefiotọ ro shekpahen oborẹ ayen ga ji yeren akpọ wan. Vwọrẹ uyota, “Ọghẹnẹ ghwẹ oma hẹ abọvo jẹ ọvo vwo-o; ẹkẹvuọvo vwẹ ẹgborho kẹgborho ohwo rọ djẹ oshọ rọye ro de ru obo ri shehọ ọye ọ reyọ.” (Iruo Rẹ Iyinkọn Na 10:34, 35) Ayen nene obo re mu “urhi ri Kristi” na kpahen re si phiyọ ubiudu rayen, ọ dia enu rẹ ophapha rẹ oragha-a. Urhi na kọyen che sun Inenikristi vwẹ kasan kasan rẹ ayen dia, ayen me je mrẹ erere gbidiki.—Galesha 6:2.

11. Ẹdia ivẹ vọ vwẹ akpeyeren rẹ Inenikristi yen “urhi ri Kristi” na djobọte?

11 Izrẹl rẹ ẹwẹn mrẹ erere rode vwo nẹ odjekẹ rẹ Jihova vwọ kẹ ayen womarẹ Jesu. Tavwen Jesu ke ta ota kpahen ọphọ kpokpọ na, ọ vwẹ iji eghanghanre ivẹ vwọphia. Ọvo yen iruo aghwoghwo na. Ọ ro chekọ ko rhe shekpahen uruemu rẹ Inenikristi vẹ uruemu rẹ ayen vwo kpahen ohwohwo. A vwẹ iji nana kẹ Inenikristi eje, ji te avwanre, owenẹ e vwo iphiẹrophiyọ re vwo kpo odjuvwu yẹrẹ ra vwọ dia otọrakpọ na.

12. Orọnvwọn kpokpọ vọ yen phiare kpahen iruo aghwoghwo na?

12 Ọke awanre, ihwo rẹ ẹgborho na kpo Izrẹl ra ga Jihova. (1 Ivie 8:41-43) Ẹkẹvuọvo, Jesu da vwẹ iji ọvo phia, rọhẹ Matiu 28:19, 20. (Se.) Jesu vuẹ idibo rọyen nẹ ayen “yanran” bru ihworakpọ na eje. Vwẹ Pẹntikọst ukpe rẹ 33, Jihova de djephia nẹ ọ guọnọre nẹ e ghwoghwo iyẹnrẹn esiri na ro akpọeje. Vwẹ ẹdẹ yena, ẹwẹn ọfuanfon na da ro oma rẹ ihwo ri te omarẹ 120 vwẹ ukoko kpokpọ na, kẹ ayen jẹ ephẹrẹ sansan vwo ghwoghwo kẹ ihwo rẹ Ju vẹ ihwo rẹ ẹkuotọ efa ri kurhẹriẹ na. (Iruo Rẹ Iyinkọn Na 2:4-11) Ọke vwọ yanran na, iruo aghwoghwo na da rhe ro











^ ***snnw une 143 Urhukpẹ Vwẹ Akpọ rẹ Ebri***


Une 143

Urhukpẹ Vwẹ Akpọ rẹ Ebri


Danlodu:

	  Ibieta Ọvo



	  Ọbe Une





(2 Kọrẹnt 4:6)


	             Vw’akpọ na, akpọ r’ebri na,

Avwanre mr’urhukpẹ.

Elo na pha ker’urhiọke,

Ro che lo muotọ dẹn.

(EKUO)

Avwanre ghwoghw’ovuẹ,

Ovuẹ rọ vọnre v’elo

Kugb’iphiẹrophiyọ.

Elo r’oghẹruvo,

Ke se vw’iphiẹrophiyọ,

Vwo n’ebri na.





	             J’a rhọvwọn ihwo re vwerhẹn;

Oba na kẹrire.

Uchebro v’iphiẹrophiyọ,

Ọy’avwanre k’ihwo.

(EKUO)

Avwanre ghwoghw’ovuẹ,

Ovuẹ rọ vọnre v’elo

Kugb’iphiẹrophiyọ.

Elo r’oghẹruvo,

Ke se vw’iphiẹrophiyọ,

Vwo n’ebri na.









(Ji ni Jọn 3:19; 8:12; Rom 13:11, 12; 1 Pita 2:9.)





^ ***mwbr16 December aruọbe 1 MWBR16.12***

(Aizaya 11:3-5) Ẹguọnọ rọye kẹ evun rẹ oshọ ẹdjẹ rẹ Ọrovwohwo ọ dia. Ọ dia obo rẹ ẹro rọye mrẹre o che ni vwo guẹdjọ-ọ eyẹ ọ cha vwẹ obo ro nyori brorhiẹ-ẹ; 4 ẹkẹvuọvo ọvwata o vwo guẹdjọ rẹ ivwiogbere, ọ me vwẹ ẹghwanre brorhiẹ rẹ ihwo dẹndẹn rẹ akpọ na; kọ cha vwẹ ọkpọ rẹ unu rọye ghwiẹ akpọ na, ẹnwẹn rẹ unu rọye o vwo hwe iruimwemwu. 5 Ọvwata kọye cha dia umuamwa ro vwo mu ehun, esegbuyota kọye dia umuamwa ro vwo fiẹbẹ.



^ ***mwbr16 December aruọbe 1 MWBR16.12***

ip-1 160-161 ẹko. 9-11

Usivwin vẹ Aghọghọ Vwẹ Otọ rẹ Usuon rẹ Mesaya Na

Oguẹdjọ rẹ Ọvwata vẹ Arodọnvwẹ

9 Aizaya mraro kpahen buebun rẹ iruemu rẹ Mesaya na: “Ọ dia obo rẹ ẹro rọye mrẹre o che ni vwo guẹdjọ-ọ eyẹ ọ cha vwẹ obo ro nyori bro­rhiẹ-ẹ.” (Aizaya 11:3b) Wo de mudia vwẹ aguare re de guẹdjọ, oma cha vwerhen owẹ nẹ wo vwo oka rẹ oguẹdjọ tiọyena? Vwẹ ẹdia rọ hepha kerẹ Oguẹdjọ rẹ ihworakpọ ejobi, a cha sa vwẹ eta rẹ efian, ona re hworo vwẹ aguare, iguegun, yẹrẹ erọnvwọn efa kerẹ efe vwọ phiẹn Mesaya na-a. Ọ riẹn ophiẹnvwe rẹ ohwo, rọ nẹrhẹ o se vughe “ohwo rọ djahere vwẹ obo udu.” (1 Pita 3:⁠4) Omamọ rẹ udje rẹ Jesu na ọyen obo ro fori nẹ ihwo ejobi ri vwo uphẹn rẹ ayen vwo guẹdjọ vwevunrẹ ukoko rẹ Inenikristi vwẹrokere.—⁠1 Kọrẹnt 6:1-4.

10 Mavọ yen omamọ rẹ iruemu rẹ Mesaya na che djobọte ẹdjeguon rọyen? Aizaya da ta: “Ọvwata o vwo guẹdjọ rẹ ivwiogbere, o me vwẹ ẹghwanre brorhiẹ rẹ ihwo dẹndẹn rẹ akpọ na; kọ cha vwẹ ọkpọ rẹ unu rọye ghwiẹ akpọ na, ẹnwẹn rẹ unu rọye o vwo hwe iruimwemwu. Ọvwata kọye cha dia umuamwa ro vwe mu ehun, esegbuyota kọye dia umuamwa ro vwo fiẹbẹ.”—⁠Aizaya 11:4, 5.

11 Ọke rẹ idibo rọyen vwọ guọnọ ọkpọvi, Jesu vwe rọ phia vwẹ idjerhe ro de me fierere, rọ dia omamọ rẹ udje vwọ kẹ ekpako rẹ ukoko rẹ Inenikristi. Vwọ fẹnẹ ọyena, ihwo re rhọnvwe siobọnu umwemwu ­raye-en cha mrẹ ẹdjeguon ọgangan. Ọke rẹ Ọghẹnẹ da cha nọ akpọ nana orhiẹn, Mesaya na cha “nyavwe ẹgborho na hwe” vẹ upho rọyen, rọ cha vwọ vwẹ ẹdjeguon rẹ oghwọrọ phia kẹ irumwemwu na. (Une 2:9; ni Ẹvwọphia 19:15.) Ukuphiyotọ rọyen, a rha cha mrẹ ohwo umwemwu vuọvo ro che kpokpo ufuoma rẹ ihworakpọ-ọ. (Une Rẹ Ejiro 37:10, 11) Jesu rọ vwẹ ọvwata vẹ evun-ẹfuọn vwo churu ehun kugbe ikpoghoawọ rọyen vwo ẹgba ro vwo ru ọnana.—⁠Une Rẹ Ejiro 45:3-7.



^ ***mwbr16 December aruọbe 1 MWBR16.12***

(Aizaya 11:6-8) Okpohrokpo vẹ omogodẹ ke cha dia kugbe, edjẹnẹkpo vẹ ẹmẹvwe ki rhuẹn vwẹ asan ọvo, te ọmọ rẹ erhuẹn vẹ ubido kugbe ­oghwara ke yan usun, omotete kọye che sun ayen. 7 Erhuẹn vẹ okorhi ke re emu kugbe; emọ rayen ki rhuẹn vwẹ asan ọvo, ubibo ko cha re egbri kẹrẹ erhuẹn. 8 Ọmọ ro vievie kọ heha vwẹ unu rẹ ọrobiebi, ọro brevie nure kọ ghwa obo kpahe unu rẹ ọvwẹrhiotọ.



^ ***mwbr16 December aruọbe 1 MWBR16.12***

w12 9/⁠15 9-10 ẹko. 8-9

Ufuoma Vwẹ Ẹgbukpe Uriorin Tobọ nẹ Ọtiọyen!

8 Ihworakpọ se ghini sun eranvwe na ejobi, ayen vẹ eranvwe na me je dia vwọrẹ ufuoma? Ihwo evo vẹ eranvwe rayen kerẹ eranko vẹ ologbo kpẹkpẹre mamọ. Ke rha eranvwe re djoma vwo? Iyẹnrẹn ọvo da ta: “Egbaerianriẹn ri nene eranvwe re djoma dia kugbe re, ri ji yono kpahen ayen tare nẹ eranvwe ri vwiẹ eje vwo ọhọ rẹ obo re phia kẹ ayen.” Vwọrẹ uyota, avwanre riẹnre nẹ oshọ mu eranvwe, ayen je djoma ọke re de kpokpo ayen, ẹkẹvuọvo, ayen vwo uruemu rẹ ihwo evo se dje kerẹ erorokẹ? Iyẹnrẹn na da ta kpobarophiyọ: “Ọke rẹ eranvwe ri vwiẹ emọ da vwẹrote emọ rayen yen ayen de dje uruemu nana phia, ọyehẹ ẹgba re vwo dje ẹguọnọ phia.”

9 Ọtiọyena, o rhe fo nẹ o gbe avwanre unu siẹrẹ e de se vwẹ Baibol nẹ ufuoma cha dia uvwre rẹ eranvwe vẹ ihworakpọ-ọ. (Se Aizaya 11:6-9; 65:25.) ­Diesorọ? Karophiyọ nẹ ọke rẹ Noa vẹ orua rọyen vwo nẹ evunrẹ okọ na nu, Jihova da vuẹ ayen: “Oshọ wẹn kugbe udidi wẹn ko mu eranvwe keranvwe rẹ akpọ na.” Ọyena cha sẹro rẹ arhọ rẹ eranvwe. (Jẹn. 9:2, 3) Jihova rhe se si oka rẹ oshọ kugbe udidi yena no rere ọhọre rọyen rẹsosuọ kpahen eranvwe vwo rugba? (Hos. 2:18) Uvi rẹ omavwerhovwẹn yehẹ hẹrhẹ ihwo ri cha dia akpọ vwẹ ọke yena!   



^ ***mwbr16 December aruọbe 1 MWBR16.12***

(Aizaya 11:⁠9) Ayen cha wan ohwohwo oma-a vwẹ ugbenu ọfuanfon mẹ-ẹ; kidie akpọ na cha vọn vẹ erianriẹn rẹ Ọrovwohwo kirobo rẹ ame vọn urhie na.



^ ***mwbr16 December aruọbe 1 MWBR16.12***

w16.06 8 ẹko. 9

Re Vwo Vwo Idavwaro Kpahen Jihova Ọmema rẹ Avwanre

9 Vwẹ akpọ kpokpọ na, avwanre che rhiẹromrẹ ebruphiyọ rẹ iparadaisi rẹ ẹwẹn na vọnvọn. Ọke yena, iparadaisi rẹ ẹwẹn na kugbe ọ rẹ erhiẹromrẹ na kọyen cha dia vwẹ otọ rẹ Uvie rẹ Ọghẹnẹ. Vwẹ uvwre rẹ ọke rẹ Jihova che vwo wene akpọ na kpo iparadaisi na, ọ cha ma ihworakpọ ji yono ayen te ẹdia rẹ avwanre cha sa vwẹro roro asaọkiephana-a. (Aiz. 11:⁠9) Kpobarophiyọ, Ọghẹnẹ che ru iroro kugbe ugboma rẹ avwanre gba, rere avwanre se vwo vwo ẹruọ rẹ iyono rọyen ji ru ọhọre rọyen gbagba. Ọtiọyena, e jẹ avwanre brorhiẹn ra vwọ vwomakpotọ kẹ Jihova ọkeneje, re vwo djephia nẹ avwanre ni iyono rọyen kerẹ odjephia rẹ ẹguọnọ rọyen vwọ kẹ avwanre.—⁠Isẹ 3:11, 12.



^ ***mwbr16 December aruọbe 1 MWBR16.12***

(Aizaya 11:⁠1) Ẹro ko che yoro nẹ uchuku ri Jessi rhe, oghọn kọ cha tan nẹ esiri rọye rhe.



^ ***mwbr16 December aruọbe 1 MWBR16.12***

(Aizaya 11:10) Vwẹ ẹdẹ yena owọ ri Jessi na ko che mudia pọe kerẹ ọka vwọ ke ihwo na; ọye irere na cha guọnọ, ẹdia rọye ko mu urinrin.



^ ***mwbr16 December aruọbe 1 MWBR16.12***

w06 12/⁠1 9 ẹko. 6

Ọdjẹkoko rẹ Ọbe rẹ Aizaya—⁠I

11:1, 10—⁠Mavọ yen Jesu Kristi sa vwọ dia “owọ ri Jessi” kugbe ẹro ro che yoro nẹ “uchuku ri Jessi”? (Rom 15:12) Jesu djẹ nẹ “uchuku ri Jessi” vwẹ idjerhe rẹ ugboma. Jesu ọmọ rẹ Jesse womarẹ Devid rọ dia ọmọ rẹ Jesse. (Matiu 1:1-6; Luk 3:23-32) Ẹkẹvuọvo, ẹgba rẹ usuon ra vwọ kẹ Jesu djobọte oyerinkugbe rọyen vẹ ọ rẹ esẹ ride rọyen. Fikirẹ ẹgba vẹ usuon ra vwọ kẹ rọ vwọ kẹ ihworakpọ ri nyupho arhọ rẹ bẹdẹ vwẹ otọrakpọ na, Jesu da rhe dia “Ọsẹ ri Bẹdẹ” rayen. (Aizaya 9:⁠6) Ọtiọyena, Jesu jẹ “owọ” rẹ esẹ ride rọyen, ji te Jesse.



^ ***mwbr16 December aruọbe 1 MWBR16.12***

(Aizaya 13:17) Nighere, me cha nẹrhẹ ihwo ri Mid vwọ so ayen, ihwo ri se idọnọ gbe emuọvo-o oma rẹ oro je vwerha aye-en.



^ ***mwbr16 December aruọbe 1 MWBR16.12***

w06 12/⁠1 10 ẹko. 10

Ọdjẹkoko rẹ Ọbe rẹ Aizaya—⁠I

Ẹkpahọnphiyọ rẹ Enọ rẹ Baibol:

13:17—⁠Idjerhe vọ yen ihwo rẹ Mid vwo jẹ idọnọ ọfuanfon vẹ oro e se gbe emu? Ihwo rẹ Mid vẹ Pẹsha se urinrin rẹ ophikparobọ gbe mu vrẹ oro vẹ idọnọ efuanfon. A mrẹ orugba rẹ ọnana vwẹ oma rẹ Sairọs rọ ghwẹ erọnvwọn ra vwẹ oro vẹ idọnọ efuanfon ru rẹ Nẹbukadreza gborho nẹ uwevwin rẹ ẹga rẹ Jihova vwọ kẹ ihwo rẹ Izrẹl ri rhivwin kpo.



^ ***lv aruọbe 54-55 Obo re Se Vwo jẹ Ẹbẹre Ọvo rẹ Akpọ na Ẹdia***


 9. Idjerhe vọ yen ẹwẹn rẹ akpọ na sa vwọ vwẹ owọ muotọ vwẹ ẹwẹn kugbe ubiudu avwanre?

9 Ẹwẹn rẹ akpọ na sa vwẹ owọ muotọ vwẹ ẹwẹn kugbe ubiudu wẹn? E, siẹrẹ wo rhe nomaso-o. (Se Isẹ 4:23.) Ememerha yen ọ tuanphiyọ, ọkiọvo womarẹ igbeyan ri me ruẹ, ẹkẹvuọvo, ayen vwo ẹguọnọ rẹ Jihova-a. (Isẹ 13:20; 1 Kọrẹnt 15:33) Ẹwẹn na je sa vwẹ owọ muotọ vwẹ udu wẹn siẹrẹ wo de se ẹbe ri fori-i, wo de nughe rẹ ihwo re banphiyọ yẹrẹ wo de kpo wẹbsaiti rẹ ihwo re vwọso ukoko na, wo de ni ifimu ri je fo, vẹ eha ẹha re de sivwẹn oseghe. Vwọrẹ uyota, kohwo kohwo yẹrẹ korọnvwọn korọnvwọn ro dje iroro rẹ Eshu yẹrẹ ọ rẹ akpọ nana rẹ o suẹn na phia sa nẹrhẹ avwanre vwo ẹwẹn nana.





^ ***hf aruọbe 3-5 Guọnọ Ukẹcha rẹ Ọghẹnẹ Wo se Vwo Vwo Omavwerhovwẹn Vwevunrẹ Orọnvwe Wẹn***


ẸBẸRE 1

Guọnọ Ukẹcha rẹ Ọghẹnẹ Wo se Vwo Vwo Omavwerhovwẹn Vwevunrẹ Orọnvwe Wẹn


‘Ohwo rọ ma ayen notọrhe ọshare vẹ aye ọ ma ayen.’—⁠Matiu 19:4


Jihova* Ọghẹnẹ yen vwẹ ọrhuẹrẹphiyotọ rẹ orọnvwe na vwo mu. Baibol na vuẹ avwanre nẹ ọ ma aye ẹsosuọ, “ọ da reyọ vwọ kẹ ọshare na.” Oma vwerhen Adam mamọ, ọ da ta nẹ: “Ọnana ubeku mẹ kugbe uvwo rẹ uvwo mẹ.” (Jẹnẹsis 2:22, 23) Jihova je guọnọ nẹ oma vwerhen ihwo re rọvwọnre.

Siẹrẹ wọ da rọvwọn nu, wo se roro nẹ erọnvwọn eje che shephiyọ abavo. Jẹ, vwọrẹ uyota, ọ da tobọ dianẹ ọshare vẹ aye vwo ẹguọnọ rẹ ohwohwo mamọ, ebẹnbẹn je cha kanre orọnvwe na-a. (1 Kọrẹnt 7:28) Vwevunrẹ ibroshọ nana, wọ cha mrẹ iji ri Baibol sansan re sa nẹrhẹ omavwerhovwẹn dia evunrẹ orọnvwe wẹn, siẹrẹ wọ da vwẹ ayen vwo ruiruo.—⁠Une Rẹ Ejiro 19:8-11.

1 RHIABỌREYẸ IRUO RẸ JIHOVA VWỌ KẸ WẸ NA

OBO RI BAIBOL NA TARE: Ọshare na yen ọgbuyovwin rẹ orua na.—⁠Ẹfesọs 5:23.

Wọ da dia ọshare, Jihova guọnọre nẹ wọ vwẹrote aye wẹn mamọ. (1 Pita 3:⁠7) Ọ ma aye na, ọ vwọ dia ọrivẹ wẹn, ọ je guọnọ nẹ wo dje ẹguọnọ vẹ ọghọ vwọ kẹ. (Jẹnẹsis 2:18) Ofori nẹ wo vwo ẹguọnọ rẹ aye wẹn mamọ, wo mi ji phi ọdavwẹ rọyen phiyẹ ẹdia ẹsosuọ.—⁠Ẹfesọs 5:25-29.

Wọ da dia aye, Jihova guọnọre nẹ wọ nabọ muọghọ kẹ ọshare wẹn, wọ je vwẹ ukẹcha vwọ kẹ vwo mu oghwa ro te re. (1 Kọrẹnt 11:3; Ẹfesọs 5:33) Rhọnvwe phiyọ orhiẹnbro rọyen, wo ji nene wian kugbe ọkeneje. (Kọlose 3:18) Wo de ru ọtiọyen, Jihova che ni we ghanghanre, ọtiọyen ji te ọshare wẹn.—⁠1 Pita 3:1-6.

OBO WO SE RU:

	Nọ ọshare wẹn yẹrẹ aye wẹn kpahen obo wo ru rere oma sa vwọ vwerhọn. Nabọ kerhọ, wọ wian kpahen obo rọ guọnọre na



	Vwo odirin. Ọ cha reyọ ọke ovwan ke sa riẹn obo ri je ohwohwo





2 NABỌ RORO KPAHEN ỌDAVWẸ RẸ ỌRIVẸ WẸN

OBO RI BAIBOL NA TARE: Guọnọ erhuvwu rẹ ọshare wẹn yẹrẹ aye wẹn. (Filipae 2:3, 4) Ni ọrivẹ wẹn ghanghanre, karophiyọ nẹ Jihova guọnọre nẹ idibo rọyen ‘nene ihwoneje yerin dẹndẹn.’ (2 Timoti 2:24) ‘Eta rẹ ẹkpa pha kerẹ adjara ro duvwẹ ohwo, ẹkẹvuọvo ẹrẹnvwe rẹ ọvwiroro sivwẹ ohwo.’ Ọtiọyena, nabọ roro tavwen wọ ke ta. (Isẹ 12:18) Ẹwẹn ọfuanfon ri Jihova cha chọnwuko vwọ tota esiri vẹ ẹguọnọ.—⁠Galesha 5:22, 23; Kọlose 4:⁠6.

OBO WO SE RU:

	Nẹrhovwo nẹ Jihova chọnwuko rere wọ sa vwẹ ẹwẹn kpotọ, ji rhievun vwo nene ọrivẹ wẹn tota



	Nabọ roro kpahen obo wọ guọnọ ta vẹ obo wọ cha ta wan





3 OVWAN JIRORO KUGBE

OBO RI BAIBOL NA TARE: Wọ da rọvwọn nu, wẹ vẹ ọrivẹ wẹn ke cha dia “oma ọvo.” (Matiu 19:⁠5) Dede nẹ, ovwan vwo uruemu re fẹnẹ ohwohwo. Ọtiọyena, ofori nẹ ovwan ru obo ri se ku iroro ovwan kugbe vwọ dia ọvo. (Filipae 2:⁠2) A guọnọ oyerinkugbe e ki se bru omamọ orhiẹn. Baibol na tare nẹ: “Iroro e vwo ru obo re gbare.” (Isẹ 20:18) E jẹ iji ri Baibol na chọn ovwan uko vwo ku evun kugbe bru omamọ orhiẹn.—⁠Isẹ 8:32, 33.

OBO WO SE RU:

	Ta ọdavwẹ wẹn vwọ kẹ ọrivẹ wẹn, ọ diẹ takpẹ a tota-a



	Kemu kemu wọ guọnọ ru eje, nọ mie ọrivẹ wẹn tavwen wo ki ruo







^ e?ko. 4 Jihova yen odẹ rẹ Ọghẹnẹ, kirobo re siro phiyẹ Baibol na.




VWẸ UBIẸRO ABAVO VWO NI ỌRIVẸ WẸN


Fikirẹ jẹgba, erọnvwọn che se shephiyọ ọkieje-e. (Une Rẹ Ejiro 103:14; Jems 3:⁠2) Tẹnrovi omamọ uruemu rẹ ọrivẹ wẹn. Vwo odirin, wo ji vwo imwẹro nẹ iji ri Baibol na cha chọnwuko. (2 Timoti 3:16) Jihova che ku ebruphiyọ ku ẹgba-ẹdavwọn wẹn, siẹrẹ wo de nene uchebro rọyen, ọke yena orọnvwe wẹn kọ cha gan phiyọ ọkeneje.—⁠Galesha 6:⁠9.





NỌ OMA WẸN . . .


	Ọrivẹ mẹ riẹnre nẹ mi vwo ẹguọnọ rọyen vrẹ oma mẹ?



	Die mi ruru nonẹna ro djerephia nẹ mi dje ẹguọnọ vẹ ọghọ vwọ kẹ ọrivẹ mẹ?











^ ***snnw une 151 E Dje Emọ rẹ Ọghẹnẹ Vwọphia***


Une 151

E Dje Emọ rẹ Ọghẹnẹ Vwọphia


Danlodu:

	  Lyrics Only



	  Lead Sheet





(Rom 8:19)


	             Ọmọke krẹn Ọghẹnẹ che

Dj’emọ rọyen vwọphia.

Ayen vi Kristi ki che sun

vw’Uvie r’Ọghẹnẹ na.

(EKUO)

E dj’emọ r’Ọghẹnẹ vwọphia

v’Onini na, Jesu.

Ay’eje che phikparobọ,

Je mr’ebruba royen.





	             Ọmọke krẹn i ri chekọ

Che ny’use r’odjuvwu.

Ovie r’ivie v’Ọrovwori

Cha rey’ay’ejobi.

(EKUO)

E dj’emọ r’Ọghẹnẹ vwọphia

v’Onini na, Jesu.

Ay’eje che phikparobọ,

Je mr’ebruba royen.



(URHIE)

Ihwo nana vi Jesu che

Phi’ofovwin rọ koba.

Orọnvwe rayen vi Jesu

Cha dia bẹdẹ bẹdẹ.

(EKUO)

E dj’emọ r’Ọghẹnẹ vwọphia

v’Onini na, Jesu.

Ay’eje che phikparobọ,

Je mr’ebruba royen.









(Ji ni Dan. 2:34, 35; 1 Kọr. 15:51, 52; 1 Tẹsa. 4:15-17.)

















^ ***mwbr16 December aruọbe 1 MWBR16.12***

(Aizaya 22:15, 16) Enẹ Ọrovwohwo Ọghẹnẹ rẹ otuofovwi tare, Yanrhe, yanran bru omuemu nana, bru Shebna, re phihọ enu rẹ evwruwevwi na, re wọ ta kẹ: 16 Die wo rhi ru vwẹ etinẹ kugbe ono wo vwo vwẹ etinẹ, ru wọ vwọ tọn ushi vwẹ etinẹ kẹ oma wẹn, wẹ rọ tọn ushi phihọ enu rẹ ugbenu na, wọ da kare ẹdia kẹ oma wẹn vwẹ evun rẹ oragha na?



^ ***mwbr16 December aruọbe 1 MWBR16.12***

ip-1 238 ẹko. 16-17

Iyono ri Shekpahen jẹ Evun-Ẹfuọn

Omuemu rọ Dia Ọvwurhuru

16 Asaọkiephana ọmraro na da gare ota na vi ohwo ọvo ro jẹ evun-ẹfuọn ukperẹ ẹko rẹ ihwo ri jẹ ­evun-ẹfuọn. Aizaya de si: “Enẹ Ọrovwohwo Ọghẹnẹ rẹ otuofovwi tare, Yanrhe, yanran bru omuemu ­nana, bru Shebna, re phihọ enu rẹ evwruwevwi na, re wọ ta kẹ: Die wo rhi ru vwe etinẹ kugbe ono wo vwo vwẹ etinẹ, ru wọ vwọ tọn ushi vwẹ etinẹ kẹ oma wẹn, wẹ rọ tọn ushi phihọ enu rẹ ugbenu na, wọ da kare ẹdia kẹ oma wẹn vwẹ evun rẹ oragha na?”—⁠Aizaya 22:15, 16.

17 Shebna yen ‘omuemu rẹ uwevwin’ na ọ sa dia uwevwin rẹ Ovie Hezikaya. Ọtiọyena, o vwo ẹgba kidie ọyen yen vwọ kpahen ovie na. Eriyin na a rhẹro rẹ erọnvwọn buebun mie. (1 Kọrẹnt 4:⁠2) Dede na, ukpe rọ vwọ vwẹrote eta ri shekpahen ẹgborho na ẹsosuọ, urinrin romobọ rọyen kọyen Shebna vwọ tua. Ọ bọn ushi rọ họhọ ọ rẹ ovie komobọ rọyen vwẹ oragha. Jihova vwo oniso rẹ ọnana, o de mu ọmraro Aizaya vwọ vwẹ orhọ-esio vwọ kẹ omuemu nana ro jẹ evun-ẹfuọn na nẹ, “Nighe, Ọrovwohwo na che kpono uwe gidi gidi, E wẹ rẹ ọgba na. O shabọ phihọ we, ghwaghwa. Ko dju we riariẹ vughu vughu, ko phi we kerẹ ubi rẹ udoro teye otọ ophẹphẹ; kẹ etiyin we de ghwu, kẹ etiyin ekpẹre wẹn rẹ esiri na cha guọghọ phihọ, wẹ rọ dia omẹvuọ kẹ uwevwi rẹ onini wẹn. Ke Me djẹ wẹ nẹ iruo wẹn, ke si we kpotọ nẹ ẹdia wẹn.” (Aizaya 22:17-19) Fikirẹ urhuru rọyen na, Shebna rhe che vwo ushi vwẹ Jerusalẹmu-u. Ukperẹ ọtiọyen, a cha fa kerẹ ibọrọ kpo ẹkuotọ rọ pha shesheri re ghwu. Ọnana orhọ-esio vwọ kẹ ihwo re vwo mu nẹ e vwẹrote ihwo rẹ Ọghẹnẹ. Ra vwọ vwẹ ogangan vwo ruiruo vwẹ idjerhe rọ chọre sa nẹrhẹ uphẹn yena va ohwo abọ.



^ ***mwbr16 December aruọbe 1 MWBR16.12***

(Aizaya 22:17-22) Nighe, Ọrovwohwo na che kpono uwe gidi gidi, E wẹ rẹ ọgba na. O shabọ phihọ we, ghwaghwa. 18 Ko dju we riariẹ vughu vughu, ko phi we kerẹ ubi rẹ udoro teye otọ ophẹphẹ; kẹ etiyin we de ghwu, kẹ etiyin ekpẹre wẹn rẹ esiri na cha guọghọ phihọ, wẹ rọ dia omẹvuọ kẹ uwevwi rẹ onini wẹn. 19 Ke Me djẹ wẹ nẹ iruo wẹn, ke si we kpotọ nẹ ẹdia wẹn. 20 Vwẹ ẹdẹ yena ki mi che se odibo mẹ Eliakim rẹ ọmọ ri Hilkiah, 21 ki mi che ku adagba wẹn phihọ oma, ke me vwẹ umuamwa wẹn vwo muo, ki mi phi ogangan wẹn phihọ obọ; kọ cha dia ọsẹ kẹ ihwo ri Jerusalẹm kugbe uwevwi rẹ Juda. 22 Ke me vwẹ usiaphrẹ rẹ uwevwi ri Devid vwọ ya igabọ rọye; ko novie, ohwo ọvuọvo rhe se huho-o; ko huho, ohwo ọvuọvo rhe se rhie-e.



^ ***mwbr16 December aruọbe 1 MWBR16.12***

ip-1 238-239 ẹko. 17-18

Iyono ri Shekpahen jẹ Evun-Ẹfuọn

17 Shebna yen ‘omuemu rẹ uwevwin’ na ọ sa dia uwevwin rẹ Ovie Hezikaya. Ọtiọyena, o vwo ẹgba kidie ọyen yen vwọ kpahen ovie na. Eriyin na a rhẹro rẹ erọnvwọn buebun mie. (1 Kọrẹnt 4:⁠2) Dede na, ukpe rọ vwọ vwẹrote eta ri shekpahen ẹgborho na ẹsosuọ, urinrin romobọ rọyen kọyen Shebna vwọ tua. Ọ bọn ushi rọ họhọ ọ rẹ ovie komobọ rọyen vwẹ oragha. Jihova vwo oniso rẹ ọnana, o de mu ọmraro Aizaya vwọ vwẹ orhọ-esio vwọ kẹ omuemu nana ro jẹ evun-ẹfuọn na nẹ, “Nighe, Ọrovwohwo na che kpono uwe gidi gidi, E wẹ rẹ ọgba na. O shabọ phihọ we, ghwaghwa. Ko dju we riariẹ vughu vughu, ko phi we kerẹ ubi rẹ udoro teye otọ ophẹphẹ; kẹ etiyin we de ghwu, kẹ etiyin ekpẹre wẹn rẹ esiri na cha guọghọ phihọ, wẹ rọ dia omẹvuọ kẹ uwevwi rẹ onini wẹn. Ke Me djẹ wẹ nẹ iruo wẹn, ke si we kpotọ nẹ ẹdia wẹn.” (Aizaya 22:17-19) Fikirẹ urhuru rọyen na, Shebna rhe che vwo ushi vwẹ Jerusalẹmu-u. Ukperẹ ọtiọyen, a cha fa kerẹ ibọrọ kpo ẹkuotọ rọ pha shesheri re ghwu. Ọnana orhọ-esio vwọ kẹ ihwo re vwo mu nẹ e vwẹrote ihwo rẹ Ọghẹnẹ. Ra vwọ vwẹ ogangan vwo ruiruo vwẹ idjerhe rọ chọre sa nẹrhẹ uphẹn yena va ohwo abọ.

18 Idjerhe vọ yen e che vwo si Shebna nẹ ẹdia rọyen? Womarẹ Aizaya, Jihova da ta: “Vwẹ ẹdẹ yena ki mi che se odibo mẹ Eliakim rẹ ọmọ ri Hilkiah ki mi che ku adagba wẹn phihọ oma, ke me vwẹ umua­mwa wẹn vwo muo, ki mi phi ogangan wẹn phihọ obọ; ko cha dia ọsẹ kẹ ihwo ri Jerusalẹm kugbe uwevwi rẹ Juda. Ke me vwẹ usiaphrẹ rẹ uwevwi ri Devid vwọ yan igabọ rọye; ko novie, ohwo ọvuọvo rhe se huho-o; ko huho, ohwo ọvuọvo rhe se rhie-e.” (Aizaya 22:20-22) Eliakim cha reyọ ẹdia rẹ Shebna, a cha kẹ ewun rẹ omuemu na kugbe usiaphrẹ rẹ uwevwin rẹ Devid. Vwẹ Baibol na “usiaphrẹ” ­mudiaphiyọ ogangan, usuon, yẹrẹ ẹgba. (Ni Matiu 16:19.) Vwẹ ọke rẹ awanre, ọ sa dianẹ obruche rẹ ovie ra vwẹ usiaphrẹ kẹ yen vwẹrote uwevwin rẹ ovie, je sane ihwo re cha wian kẹ ovie na. (Ni Ẹvwọphia 3:7, 8.) Ọtiọyena, ẹdia rẹ omuemu pha ghanghanre, erọnvwọn buebun yen a rhẹro rọyen mie kohwo kohwo rọ wian vwẹ ẹdia yena. (Luk 12:48) Shebna muwan rẹ ẹdia na, ẹkẹvuọvo, kidie nẹ ọ fuevu-un, Jihova che sio nẹ ẹdia na.



^ ***mwbr16 December aruọbe 1 MWBR16.12***

(Aizaya 22:23-25) Ki mi hwe kerẹ eghere phihọ ẹdia rọye, kọ cha dia kerẹ ekete rẹ ọghọ kẹ uwevwi rẹ ọsẹ rọye. 24 Ayen ki mu oghwa rẹ uwevwi rẹ ọsẹ rọye ejobi vwọ ya te emọuyovwi te ivwrọmọ, te emekuakua na ejobi, nẹ iko ra ro etoto. 25 Vwẹ ẹdẹ yena, eriyin Ọrovwohwo rẹ otuofovwi tare, ughere re hwe mu omamọ rẹ asan ko che yoro; ka nyavwọ she, oghwa ra vwọ ya ejobi ka nyavwe ayen no, kidie Ọrovwohwo tarọ nure.



^ ***mwbr16 December aruọbe 1 MWBR16.12***

w07 1/⁠15 8 ẹko. 6

Ọdjẹkoko rẹ Ọbe rẹ Aizaya—⁠II

Obo rẹ Avwanre Yonori:

36:2, 3, 22. Dede nẹ e si Shebna nẹ ẹdia rẹ omuemu rọ hepha, a je vwẹ uphẹn kẹ nẹ ọ ga kerẹ osiọbe vwọ kẹ ohwo rọ reyọ ẹdia rọyen na. (Aizaya 22:15, 19) Siẹrẹ e de si avwanre nẹ ẹdia rẹ avwanre da ga vwẹ ukoko rẹ Jihova fikirẹ emuọvo yẹrẹ ọfa, o rhe fo nẹ a ga Ọghẹnẹ vwẹ kẹdia kẹdia ro rhiephiyọ-ọ?



^ ***mwbr16 December aruọbe 1 MWBR16.12***

(Aizaya 21:⁠1) Aroẹmrẹ kpahe aghwa rọ obo urhie. Kirobo rẹ ogiribo djuẹ vwẹ obi Nẹgẹb, ọ djuẹ nẹ obo aton cha, nẹ otọ ro mu oshọ rhe.



^ ***mwbr16 December aruọbe 1 MWBR16.12***

w06 12/⁠1 11 ẹko. 2

Ọdjẹkoko rẹ Ọbe rẹ Aizaya—⁠I

21:1—⁠Ubrakpọ vọ yen e seri nẹ “aghwa rọ obo urhie”? E dje Babilọn vwẹ idjerhe yena, dede nẹ ọ kẹrẹ urhie na-a. Kidie ame rọ djẹ nẹ urhie rẹ Yufretis vẹ Taigris kuẹ ro ubrakpọ yena kukpe kukpe, rọ nẹrhẹ ọ dia “urhie.”



^ ***mwbr16 December aruọbe 1 MWBR16.12***

(Aizaya 23:17, 18) Vwẹ oba rẹ ikpe ujorha gbẹ ihwe na, Ọrovwohwo ko che bru Taya rhe ko rhivwi kpo ẹdia rẹ uku rọye, kọ vẹ ivie rẹ akpọ na ejobi che gbe igberadja kugbe. 18 Oghwa rẹ eki rọye kugbe osa ra hwa kẹ ejobi ke ru ayen fon kẹ Ọrovwohwo; a gbe de ghwẹ ayen koko eyẹ mu ayen nyẹ-ẹ, ẹkẹvuọvo oghwa rẹ eki rọye kọ vwẹ emuọre kugbe emwa iyoyovwi vwọ kẹ ihwo re dia obaro rẹ Ọrovwohwo.



^ ***mwbr16 December aruọbe 1 MWBR16.12***

ip-1 253-254 ẹko. 22-24

Jihova Phọphọ Taya Fikirẹ Omakparọ Rọyen

22 Aizaya da ta kpobarophiyọ: “Oba rẹ ẹgbukpe ujorha gbẹ ihwe na, kọ cha phia ki Taya kerẹ une rẹ igberadja. Reyọ akpata, ru wo gbe eha riariẹ orere na, E igberadja rọ chọẹro So ine vwevwerhe, So ine buebu, rere a vwọ karohọ owẹ. Vwẹ oba rẹ ikpe ujorha gbẹ ihwe na, Ọrovwohwo ko che bru Taya rhe ko rhivwi kpo ẹdia rẹ uku rọye, kọ vẹ ivie rẹ akpọ na ejobi che gbe igberadja kugbe.”—⁠Aizaya 23:15b-17.

23 Vwo nene eshe rẹ Babilọn vwẹ ukpe rẹ 539 B.C.E., Fonisha da rhe dia ubrotọ rẹ Mid kugbe Pẹsha suẹn. Osun rẹ Pẹsha, Sairọs Rode, ọyen osun ro vwo erorokẹ. Vwẹ otọ rẹ usuon rọyen, Taya cha rhoma ton iruo rọyen phiyọ, ka sa rhoma riẹn phiyọ ubrotọ rẹ ekiẹchuọ, kirobo rẹ igberadja rẹ eki rọyen sheri, yan ro orere vẹ isorogun kugbe une ẹsuọ rere ọ sa mrẹ ineki kpokpọ. Taya ghene sa rhoma vrẹn? E, Jihova che ruo. Ọke vwọ yan obaro na, orere nana che fe te asan rẹ ọmraro Zekaraya cha vwọ ta vwẹ oba rẹ ẹgbukpe ujorin esan tavwen a ke mrẹ ọke rẹ Kristi nẹ, “Taya gba ogba yariẹ oma phihọ, ọ ghwẹ idọnọ efuanfọn koko kerẹ ubu, iro kerẹ ikueku rẹ irhuvwu na.”—⁠Zekaraya 9:⁠3.

‘Efe Rọyen Cha Dia Fuanfon’

24 Eta rẹ aroẹmrẹ nana fo obo ra jokaphiyọ. ­“Oghwa rẹ eki rọye kugbe osa ra hwa kẹ ejobi ke ru ayen fon kẹ Ọrovwohwo; a gbe de ghwẹ ayen koko eyẹ mu ayen nyẹ-ẹ, ẹkẹvuọvo oghwa rẹ eki rọye kọ vwẹ emuọre kugbe emwa iyoyovwi vwọ kẹ ihwo re dia obaro rẹ Ọrovwohwo.” (Aizaya 23:18) Mavọ yen efe rẹ Taya vwọ dia fuanfon? Jihova yen ruro a vwọ vwẹ efe na ru ọhọre rọyen, rere ihwo rọyen vwọ mrẹ emu re vọn evun, je mrẹ emwa vwo rhuon. Ọnana phiare ọke rẹ ihwo rẹ Izrẹl vwo rhivwin nẹ ẹdia rẹ eviẹn rẹ ayen hepha vwẹ Babilọn. Ihwo rẹ Taya kẹ ayen igedu rẹ ayen vwọ rhoma bọn uwevwin ẹga na. Taya vẹ Jerusalẹm da rhoma ton ekiẹchuọ phiyọ.—⁠Ẹzra 3:7; Nehemaya 13:16.



^ ***lv aruọbe 150-151 Erẹ ri Tu Ọghẹnẹ Oma***


10, 11. Ẹro vọ yen Inenikristi rẹ awanre vwo ni orẹ rẹ ẹdẹ re vwiẹ ohwo, diesorọ?

10 Ọbe re se The World Book Encyclopedia tare nẹ, “Inenikristi rẹsosuọ ni orẹ rẹ ẹdẹ re vwiẹ ohwo nẹ orẹ rẹ egedjọ.” Kerẹ udje, Ihwo rẹ Grik rẹ ọke awanre vwo esegbuyota nẹ o vwo amakashe rẹ Idẹbono ọvo rọ dia vwẹ ẹdẹ re vwo vwiẹ ohwo ọvuọvo, nẹ amakashe yena kọyen chochọ rẹ ohwo yena vwẹ akpeyeren rọyen eje. Ọbe re se The Lore of Birthdays da ta: “E vwiẹ ohwo na vwẹ ẹdẹ re vwiẹ ọghẹnẹ ro vwo oyerinkugbe vẹ amakashe yena.” O krire ra mrẹvughe nẹ ẹdẹ re vwiẹ ohwo churobọ si uyono rẹ isio.

Erẹ Kugbe Ẹga Rẹ Eshu


  Emu ọvo rọ ma ghanre kẹ ihwo ri kpo ẹga rẹ Eshu yen ẹdẹ re vwiẹ ohwo. Diesorọ? Ihwo rẹ ẹga na vwo esegbuyota nẹ ohwo ọvuọvo rọhẹ ẹga na ọyen ọghẹnẹ siẹrẹ o de ni oma rọyen nẹ ọyen ọghẹnẹ. Ọtiọyena, ohwo de ru orẹ rẹ ẹdẹ re vwiẹrẹ, kọyen o ru orẹ rẹ ẹdẹ re vwiẹ ọghẹnẹ ọvo. Vwọrẹ uyota, ihwo buebun vwẹ ẹro nana vwo no-o. Dedena, ọbe re se The Lore of Birthdays da ta: “Erẹ efa nẹrhẹ oma vwerhen ohwo, ẹkẹvuọvo orẹ rẹ ẹdẹ re vwiẹ ohwo nẹrhẹ ohwo kparọma.”

  Vwọ kẹ ihwo ri kpo ẹga rẹ Eshu, orẹ ọfa rọ ma ghanre kẹ ayen vwẹ ikalẹnda rayen yen orẹ ayen se nẹ Walpurgis Night vẹ Halloween. Ọbe re se Merriam-Webster’s Collegiate Dictionary da fan Walpurgis Night nẹ, “ọyen ason rẹ May Day, rẹ ayen segbuyota nẹ erienda vwo koko vwẹ asan rẹ ayen rhọnvwephiyọ.”





11 Idibo rẹ Ọghẹnẹ ọke rẹ awanre sen orẹ nana kidie o churobọ si edjọẹgọ kugbe uruemu rẹ orhan, vwọ vrẹn ọyena, ọ je sa dianẹ ayen ru orẹ na-a fikirẹ ẹro rẹ ayen vwo no. Diesorọ? Kidie enana ihwo re vwomakpotọ ri ni ẹdẹ re vwiẹ ayen nẹ ọ ghanre te asan rẹ ayen de ru orẹ rẹ ẹdẹ na-a.* (Maika 6:8; Luk 9:48) Ukperẹ ọtiọyen, ayen jiri Jihova, je kpẹvwẹ fikirẹ okẹ rẹ arhọ rọ pha ghanghanre rọ vwọ kẹ ayen.*—Une Rẹ Ejiro 8:3, 4; 36:9; Ẹvwọphia 4:11.



^ e?ko. 11 Ni ekpeti na “Erẹ Kugbe Ẹga rẹ Eshu”.


^ e?ko. 11 Urhi rẹ ọphọ na tare nẹ aye de vwiẹ nu, o mi ze izobo rẹ umwemwu kẹ Ọghẹnẹ. (Livitikọs 12:1-8) Urhi nana nẹrhẹ ihwo rẹ Izrẹl karophiyọ nẹ emọ rẹ ayen vwiẹ na riuku rẹ umwemwu, ọnana kọ nẹrhẹ ayen vwẹ ẹro abavo vwo ni ẹdẹ re vwiẹ ọmọ, ọ je sa dianẹ urhi nana yen nẹrhẹ ayen jẹ orẹ rẹ ẹdẹ re vwiẹ ohwo eruo.—Une Rẹ Ejiro 51:5.






^ ***hf aruọbe 6-8 Ovwan Fuevun kẹ Ohwohwo***


Ẹbẹre 2

Ovwan Fuevun kẹ Ohwohwo


“Emu rẹ Ọghẹnẹ ta kugbe nu, e jẹn ohwo hẹriẹ-ẹ.” —Mak 10:9


Jihova guọnọre nẹ avwanre ‘ni evun-ẹfuọn ghanghanre.’ (Maika 6:8) A guọnọ evun-ẹfuọn mamọ vwevunrẹ orọnvwe, kidie ọ nẹrhẹ a sa vwẹrosua ohwohwo. Ẹroẹvwọsuọ kọ rha nẹrhẹ ẹguọnọ dia asan.

Nonẹna, evun-ẹfuọn kanre orọnvwe buebun. Wọ ke sa sẹro rẹ orọnvwe wẹn, ofori nẹ wo mwegbe wo vwo ru erọnvwọn ivẹ.

1 JẸ ORỌNVWE WẸN DIA EMU ẸSOSUỌ

OBO RI BAIBOL NA TARE: “Vughe obo ri yovwirin.” (Filipae 1:10) Orọnvwe wẹn ọyen ọvo usun rẹ erọnvwọn ri yovwirin vwẹ akpeyeren wẹn. Ofori nẹ ovwan phio phiyẹ ẹdia ẹsosuọ.

Jihova guọnọre nẹ wọ vwẹrote ọrivẹ wẹn, ovwan “ghọghọ” kugbe. (Aghwoghwo 9:9) Ọ tarọ phephẹn nẹ wọ kpairoro vrẹ ọrivẹ wẹ-ẹn, ukperẹ ọtiọyen, ovwan ru obo re sa nẹrhẹ oma vwerhen ovwan. (1 Kọrẹnt 10:24) Jẹ ọrivẹ wẹn riẹn nẹ oma rọyen vwerhen owẹ, wọ je guọnọ ukẹcha rọyen.

OBO WO SE RU:

	Ovwan ghwọrọ ọke kugbe, ovwan me je nabọ kerhọ rẹ ohwohwo ọkieje



	Roro kpahen “avwanre” ukpe wo vwo roro kpahen “ọmẹ” ọvo





2 SẸRO RẸ UBIUDU WẸN

OBO RI BAIBOL NA TARE: “Kohwo kohwo ro ni aye rẹ ohwo ọfa opharo ro de je, yẹ o duro vwẹ udu rọyen nure.” (Matiu 5:28) Siẹrẹ ohwo de vwo iroro ọfanrhiẹn, a cha sa ta nẹ ohwo yena fuevun kẹ ọrivẹ rọye-en.

Jihova tare nẹ wọ ‘sẹro rẹ ubiudu wẹn.’ (Isẹ 4:23; Jerimaya 17:9) Wo ki se ru ọnana, ofori nẹ wo sun ibiẹro wẹn. (Matiu 5:29, 30) Nene udje ri Job, rọ vẹ ibiẹro rọyen re ọphọ kugbe, ro vwo jẹ aye ohwọfa eno vẹ urhurusivwe ro vwo nene vwerhẹn. (Job 31:1) Kẹnoma kẹ ughe rẹ ihwo re banphiyọ. Davwẹngba wẹn eje wọ vwọ kẹnoma kẹ obẹnẹvwe yẹrẹ oyerinkugbe ro je fo vẹ ohwo rọ diẹ ọrivẹ wẹ-ẹn.

OBO WO SE RU:

	Jẹ ihwoefa riẹn nẹ wo vwo ẹguọnọ kpahen ọrivẹ wẹn mamọ



	Roro kpahen ọdavwẹ rẹ ọrivẹ wẹn; siẹrẹ wọ da riẹn nẹ oka rẹ oyerinkugbe wẹ vẹ ohwọfa vwori ghwe je-e, gba dobọ rọyen ji kpakpata







RU ẸKẸN WẸN


Nabọ fuẹrẹn oma wẹn wọ vwọ riẹn asan wọ da vwiẹrẹ. (Une Rẹ Ejiro 15:2) Wo jẹ oma vo wẹ wọ vwọ guọnọ ukẹcha-a. (Isẹ 1:5) Siẹrẹ iroro ọfanrhiẹn da djẹ ro owẹ ẹwẹn, davwẹngba wo siono. Wo jẹ ọ bẹn wẹ-ẹn. (Isẹ 24:16) Jihova che ku ebruphiyọ ku ẹgbaẹdavwọn wẹn wọ vwọ fuevun kẹ ọrivẹ wẹn ọkeneje.





NỌ OMA WẸN . . .


	Mavọ me sa vwọ nabọ ghwọrọ ọke kugbe vẹ ọrivẹ mẹ?



	Ọrivẹ mẹ yen ugbeyan rọ ma kẹrẹ ovwẹ?











^ ***snnw une 141 Guọnọ Igbeyan rẹ Ufuoma***


Une 141

Guọnọ Igbeyan rẹ Ufuoma


Danlodu:

	           Ibieta Ọvo



	           Ọbe Une





(Luk 10:6)


	             Jesu tare nẹ: ‘E ghwoghwota na.’

O ghwoghwota ri Jihova,

Vw’ọke r’uvo kugb’ọke’osio.

Ọ nabọ guọn’idibo r’Ọghẹnẹ.

Vwo n’urhiọke,

re t’ovwọnvwọn vw’ẹkuotọ n’eje.

Avwanre ghwoghwota k’ihwo,

Vwo n’uwevwin vwo kp’uwevwin

N’Ọghẹnẹ che si’ebẹnbẹn

r’akpọ na no.

(EKUO)

Vw’akpọneje,

E j’a guọn’igbeyan r’ufuoma,

Guọn’ihwo’eje

ri vw’ubiudu v’ẹwẹn r’usivwin,

Ghwoghwota na

k’ihwo’ejobi.





	             Ọke herọ rẹ, e je brokpakpa.

Ihwo buebun, guọn’usivwin,

A davwẹngba vwo sivw’ihwo.

Ẹguọnọ yen mu’avwanre vwo ghwoghwo.

Ofu dj’ihwo vw’akpọ na,

a vw’ukẹcha k’ayen.

Avwanre hi’ẹkuotọ n’eje,

Ohwo da kerhọ r’avwanre,

Oma nabọ vwerh’avwanre ọkieje.

(EKUO)

Vw’akpọneje,

E j’a guọn’igbeyan r’ufuoma,

Guọn’ihwo’eje

ri vw’ubiudu v’ẹwẹn r’usivwin,

Ghwoghwota na

k’ihwo’ejobi.









(Ji ni Aiz. 52:7; Mat. 28:19, 20; Luk 8:1; Rom 10:10.)

OBE UYONO RE

Akpeyeren Avwanre ve lruo Ruvie Na

AWAKE!

Ihwo buebun guono vwo oma kpokpo.
Die wo rorori ne avwanre se ru rere e vwo je
oga ehovwan?

Ise 22:3

Awake! nana djunute
owoele re aghwanre re avwanre sa reyo rere
asa vwo kenoma ke ega.

DIESORQ E VWO YONO BAIBOL NA?
(Ividio)

Wo rorori ne Qghene yen sun akpo na?
[Fo rere ¢ kpahenphiyo.] Obore Baibol na
tare se gbewunu. Ividio nana dje kpahon.
[Hworo ividio na.]

Uyovwinrota 11 re obe
nana ta ota kpahen oboresoro re Oghene
o vwe uphen ke ojaerio ve obo ro che ru
kpahon. [Vwe obe re Bible Teach yere Yono
Avwanre wwo ke.]

YONO UYOTA NA
Qghene yen so ojagrio re avwanre
gbane eronvwon efa?

Job 34:10

0 dia Oghene yen so ojagrio re
avwanre-e. Ukpere otioyen, obo re Idebono
yen ojaerio ne cha, ihworakpo ri brorhien re
chore so ojaerio, oke evo, avwanre rioja kidie
avwanre he asan ro fori, vwe oke ro
shephiyo-0. Qghene choma ro vwwo vwe
ukecha ke avwanre siere avwanre da rioja. O
ghene vwerote avwanre.

